
ЩытыкIэ  зэпIэзэрыт 
щыIэн  папщIэ

ЗыгъэпсэхупIэхэр ирагъэфIакIуэ

Мы махуэхэм ди къэра-
лым и щIыналъэ куэдым 
щагъэлъапIэ цIыхур хьэр-
шым зэрылъатэрэ илъэс 
61-рэ зэрырикъур. Ди рес-
публикэми къыщызэра-
гъэпэщащ Космонавтикэм 
и махуэм ехьэлIа гуфIэ гъуэ 
зэ хы хьэхэр, зэIущIэхэр, 
 нэ  гъуэщI Iуэхугъуэ хьэ  лэ-
мэтхэри. 

НАЛШЫК и утыку нэхъ ин-
хэм ящыщ зым, Къэбэрдейр 
Урысейм зэрыгухьэрэ илъэс 
400 зэрыхъум и цIэр зе-
зыхьэм, «Урысейпсо цIыхубэ 
фронтым и щIалэгъуалэр» 
щIыналъэ гупыр щыхыхьащ 
«Ди хьэрш» урысейпсо ак-
цэм. ГуфIэгъуэ щытыкIэм 
иту ирагъэкIуэкIа а зэхуэсым 
хэтащ ди республикэм и 
курыт школхэм, колледжхэм, 
еджапIэ нэхъыщхьэхэм я 
студентхэр. Абыхэм къызэ-
ра гъэпэща флэшмобым нэ-
ры лъагъу ищIу, ныбжьы-
щIэхэм утыкум щатхащ «Ди 
хьэрш» псалъэхэр. 

Махуэшхуэр Iэтауэ ща-
гъэлъэпIащ Налшык дэт 
«ДыгъафIэ къалэ» твор-
чествэмкIэ сабий академие-
ми. Сабий зэчиифIэхэм я 
еджапIэмрэ ныбжьыщIэхэм 
щIэныгъэ гуэдзэн щрагъэ-
гъуэт центрымрэ къыщызэ-
рагъэпэщащ Хьэршым и 
махуэм теухуа класс сыхьэт-
хэр, дерс зэIухахэр, гъэлъэ-
гъуэныгъэ хьэлэмэтхэр. 
Ныб жьыщIэхэр дихьэхыу 

Къэбэрдей-Балъкъэрым и Iэтащхьэм лэ-
жьыгъэ IуэхукIэ зыхуигъэзащ «Кавказ.РФ» 
АО-м и унафэщI ТIымыжь Хьэсэн. 

ЛЪЭНЫКЪУЭХЭР тепсэлъыхьащ «Iуащхьэ-
махуэ» зыгъэпсэхупIэм гъэ блэкIам иджырей 
пщалъэхэм къитIасэу къыщрахьэжьа зэ-
гъэзэхуэжыныгъэ лэжьыгъэхэм мы зэманым 
зэ рыщыпащэм, республикэм туризмэм адэ-
кIи зыщегъэужьыным хуэгъэзауэ къыщыха-
лъхьа проектхэм мылъку зэрытрагъэкIуадэ 
щIыкIэм, нэгъуэщIхэми.

КIуэкIуэ Казбекрэ ТIымыжь Хьэсэнрэ 
къызэрыхагъэщамкIэ, санкцэхэр ди къэра-
лым къыщращIылIа мы лъэхъэнэм мыхьэнэ 
ин зиIэ Iуэхугъуэхэм ящыщ зыщ туризмэм еп-
ха IуэхущIапIэхэм я лэжьыгъэр, зэпамыгъэу-
уэ, адэкIи зэрырагъэкIуэкIыным хуэгъэза 
 Iэмалхэм зэрылъыхъуапхъэри. ТIымыжь 
Хьэсэн зэрыжиIауэ, а лъэныкъуэмкIэ хъы-
барыфIщ Iуащхьэмахуэ лъапэ къедза Азау 
 хуейм ит ухуэныгъэхэр иджырей мардэхэм 
къитIасэу щызэгъэпэщыжыным, хьэщIэу 
 къахуэкIуэхэм я автомашинэхэр щагъэу-
выфын егъэзыпIэщIэхэр къыщызэгъэпэ-
щыным хуэгъэза лэжьыгъэхэм зэман гъунэ-
гъум зэрыпащэнури. 

Видео-селектор зэпыщIэныгъэ Iэмалхэм тету 
КIуэкIуэ Казбек хэтащ Урысей Федерацэм и Прези-
дентым и полномочнэ лIыкIуэу Кавказ Ищхъэрэ 
федеральнэ щIыналъэм щыIэм деж щызэхэт сове-
тым и зэIущIэу Чайкэ Юрий иригъэ кIуэкIам. Абы 
кърихьэлIащ УФ-м цIыхубэм щIэныгъэ егъэ-
гъуэтынымкIэ и министрым и къуэдзэ Васильевэ 
Татьянэ, Лэжьыгъэмрэ цIыхухэр IэнатIэкIэ къы-
зэгъэ пэщынымкIэ федеральнэ къулыкъущIапIэм 
и уна фэщI Иванков Михаил сымэ. 

ЗЭIУЩIЭМ щытепсэлъыхьащ Урысейм Украинэм 
дзэ Iуэхугъуэ хэхахэр щыщригъэкIуэкI лъэхъэнэм 
Кавказ Ищхъэрэ федеральнэ щIыналъэм хиубыдэ 
хэгъэгухэм зэпIэзэрытыныгъэ щыщыIэным. 

«Украинэм щекIуэкI Iуэхухэм зэрыщIидзэрэ, щы-
тыкIэр зэIызыгъэхьэну хуей къарухэр жан къэхъуауэ 
цIыхубэр ягъэпIейтеин, лъэпкъ зэпэщIэувэныгъэхэр 
къагъэхъун, цIыхухэр уэрамым къыдашэн папщIэ 
хъыбарыпцI куэд кърахьэкI. Абыхэм ящыщщ щIэп-
хъаджагъэхэр щIыпIэ хэхахэм щрагъэкIуэкIыну жаIэу 
ягъэIу псалъэмакъхэри, - жиIащ Чайкэ Юрий. 

Президентым и лIыкIуэм къыхигъэщащ мазаем и 
24-м щегъэжьауэ мэлыжьыхьым и 11 пщIондэ Кавказ 
Ищхъэрэ щIыналъэм щылажьэ къулыкъущIапIэхэм 
хъыбари 100-м щIигъу къазэрыIэрыхьар, террорист 
акт ягъэхьэзырауэ жаIэу. Арати, щIыпIэ 500-м нэбла-
гъэ къапщытащ. «Абыхэм ящыщу хъыбар 62-мкIэ 
уголовнэ Iуэхухэр къаIэтащ», - жиIащ Чайкэ. ИкIи 
дыщIигъуащ хъыбарыпцIхэр зэбгрегъэхыным ебэ-
нын зэрыхуейр. 

Къызэхуэсахэм и гугъу ящIащ фейдэ къегъэщIы-
ным пымыщIа IуэхущIапIэу хамэ къэралхэм къикI 
ахъшэ къызыIэрыхьэ зэгухьэныгъэхэм я Iуэхуми. 
Росфинмониторингым КИФЩI-м щиIэ щIыналъэ 
зэхуаку IуэхущIапIэм къызэрыщагъэлъэгъуамкIэ, 
Кав каз Ищхъэрэм апхуэдэ зэгухьэныгъэ 88-рэ що-
лажьэ, 2021 гъэм хамэ къэрал къикIа сом мелуан 300 
къаIэрыхьауэ. «Абыхэм я лэжьыгъэр набдзэгуб-
дзаплъэу къэпщытэн хуейуэ къызолъытэ, Украинэм 
щекIуэкI Iуэху хэхам зэрыщIидзэрэ ягъэхъахэр хэту», 
- жиIащ полпредым. 

Советым хэтхэм я зэIущIэм щыхэплъащ щIына-
лъэм улахуэкIэ щIыхуэ зытелъ щымыгъэIэным, санк-
цэхэм я зэранкIэ улахуэ зымытыф IуэхущIапIэхэм 
 къахэмыхъуэным елэжьыным. КъищынэмыщIауэ, 
къулыкъущIэхэр тепсэлъыхьащ егъэджэныгъэ Iэна-
тIэм зегъэужьыным теухуауэ УФ-м и Президентым 
ищIа унафэхэр гъэзэщIэнми. Украинэм, Донецк, Лу-
ганск цIыхубэ республикэхэм ящыщу ди хэгъэгухэм 
къашэ цIыхухэр гъащIэм хэзэгъэнымкIэ екIуэкI 
Iуэхухэри зэпкърахащ.

Чайкэ Юрий зэIущIэм хэтхэм яригъэцIыхуащ 
дяпэкIэ и къуэдзэу лэжьэну Шабалин Андрей. Абы и 
нэIэ щIэтынущ кадр политикэр, къэрал къулыкъущIа-
пIэхэр, Iулъхьэ къеIыхыным, нэгъуэщIхэм ятеухуауэ 
хабзэр къызэпымыудыныр. 

КЪЭБАРТ Мирэ. 

Зэхуэзахэм апхуэдэуи и гугъу ящIащ рес-
публикэм и зыгъэпсэхупIэхэм мы зэманым 
шынагъуэншагъэ къыщызэгъэпэщынымкIэ 
щыщыIэ Iэмалхэр зыхуэдэми. ТIымыжь Хьэ-
сэн КъБР-м и Iэтащхьэр щигъэгъуэзащ Уры-
сей Федерацэм и МЧС-м и унафэщI Чуприя-
нов Александр Москва къалэ щыщыIущIам 
зытепсэлъыхьахэми. Абыхэм ящыщщ бгы 
 лъабжьэхэм щыIэ хьэщIэщхэм я лэжьыгъэр 
ирагъэжьэжын зэрыхуейри, щIыналъэм ту-
ристу къихьэхэм я бжыгъэм хэгъэхъуэнымкIэ  
щыIэ Iэмалхэр зыхуэдэми.

КIуэкIуэ Казбекрэ ТIымыжь Хьэсэнрэ 
щызэпсалъэм, псом хуэмыдэжу зи гугъу нэ-
хъ ящIар КъБР-м туризмэм адэкIи зыщегъэу-
жьыным хэлъхьэныгъэ нэхъ хуэзыщIыфын 
IуэхущIапIэхэр, хьэрычэтыщIэ щхьэхуэхэр 
 къагъуэтынымкIэ хэкIыпIэу щыIэр зы-
хуэдэрщ. «ЗыгъэпсэхуакIуэхэр ди респуб-
ликэм и курортхэм нэхъри къыдегъэ-
хьэхыным, къе шэлIэным хуэгъэзауэ къыха-
лъхьа проектыщIэхэр ди деж щыпхыгъэ-
кIынымкIэ  ди зэфIэкI къы зэ рыдмыгъэнэнум 
шэч  хэлъкъым», - къыхигъэщащ КIуэкIуэ 
Казбек.

БЭРАУ Бышэ.

едэIуащ егъэджакIуэ Хьэ-
цIыкIу Идар хьэршым и 
тхыдэм теухуауэ абыхэм па-
пщIэ игъэхьэзыра доклад 
хьэлэмэтым. Абы къызэщIи-
убыдащ хьэрш щIэныгъэм и 
япэ лъэбакъуэхэм къыщы-
щIэдзауэ иджырей щыты-   
к Iэм нэс хэлъ Iэхугъуэ нэ-
хъыщхьэхэр. 

Хьэршым кIуэ гъуэгур япэу 
пхызышауэ щыта Гагарин 
Юрий и гъащIэмрэ и лэжьы-
гъэмрэ ятещIыхьа зэпеуэ 
гъэщIэгъуэнт Мэремыкъуэ 
Ритэ и нэIэм щIэт 7-нэ 
классым щеджэхэр зыхэта 
«Гагариныр хьэршым зэ-
рылъэтар» фIэщыгъэр зи-
Iэр. Космонавтикэм и ма-
хуэр къэрал махуэгъэпсым 
къы зэрыхыхьам и гугъу 

ящIащ Дол Аксанэ иригъа-
джэ 9-нэ классым щIэс 
ныбжьы щIэхэм. А махуэш-
хуэм епха щIэныгъэ лэжьы-
гъи ще кIуэкIащ дыгъуасэ 
лицейм. ЕгъэджакIуэ Поро-
шин Андрей иригъэкIуэкIа 
дерс зэIухам ныбжьыщIэхэм 
щагъэзэщIащ спутникым 
щIым и хъуреягъыр къы-
зэри кIухьыфыну псынщIа-
гъым епха физикэ лэжьы-
гъэхэр. «ДыгъафIэ къалэм» 
ЩIэныгъэ-къэхутэныгъэмрэ 
конструктор лэжьыгъэмкIэ и 
къудамэм и гъэсэнхэм езы-
хэм ящIа ракетэ моделхэр 
ягъэ лъэтащ, я проект лэ-
жьыгъэхэм я гъэлъэгъуэны-
гъэ хьэлэмэти къызэрагъэ-
пэщащ. 

Апхуэдэу лэжьыгъэ хьэ-

лэмэт куэд щекIуэкIащ «Ды-
гъафIэ къалэм» хьэршыр 
джынымкIэ къыщызэIуаха 
лабораторэм. А щIэныгъэм 
ди щIыналъэм зыщегъэу-
жьыным телэжьэныр зи 
 къалэн а IэнатIэм фIащащ 
ЩIэныгъэхэмкIэ Урысей 
Академием и академик цIэ-
рыIуэ, ди лъахэгъу еджа-
гъэшхуэ Энеев Тимур Маго-
мед и къуэм и цIэр. Абы и Iэ-
дакъэщIэкIхэм я нэхъыбэр 
ноби хуолажьэ хьэршым 
яутIыпщ аппаратхэм я псын-
щIагъыр къэхутэнымрэ ахэр 
цIыхум и унафэм щIэгъэ-
тынымрэ. Апхуэдэ и щIэны-
гъэ лэжьыгъэ купщIафIэхэм 
папщIэ абы къратащ Цан-
дер Ф. А. и цIэкIэ щыIэ дыщэ 
медалыр. Энеевыр хуабжьу 

дихьэхыу щытащ космого-
нием, астрофизикэм, пла-
нетэхэм я зэхуаку щызекIуэ 
спутник системэ лъэщ зэте-
убла хъуным. 

Ди республикэм къихъуэ 
ныбжьыщIэхэр хьэршым и 
Iуэхум апхуэдизу зэрыди-
хьэхым къегъэлъагъуэ а 
щIэ ныгъэм и пщIэмрэ 
 игъуэт гулъытэмрэ хэхъуэ 
зэпы ту къызэрекIуэкIыр, ар 
гуапэ пщымыхъуу къанэр-
къым. Вагъуэ жыжьэхэр 
къызэринэкIыу хьэршым 
кIуэ гъуэгу хьэлэмэтым япэу 
теува Гагарин Юрий хуэфэ-
щэн щIэблэщIэ къызэрыщIэ-
хъуэри шэч къызытумыхьэ 
Iуэхугъуэщ. 

 
ЖЫЛАСЭ Маритэ.

КъБР-м и Парламентым и УнафэщI Его-
ровэ Татьянэ Шэджэм районым щыIащ, 
сабийхэмрэ щIалэгъуалэмрэ яхуэгъэпса 
IуэхущIапIэхэм я щытыкIэм зыщигъэ-
гъуэ зэн папщIэ.

АБЫ дэщIыгъуащ КъБР-м и Парламен-
тым и УнафэщIым и къуэдзэ Жанатаев 
Сэлим, Мэкъу мэш IуэхухэмкIэ, щIыуэпсыр 
къэгъэсэ бэ пынымкIэ, экологиемрэ ды-
къэзыухъу реихь дунеймкIэ и комитетым и 
унафэщI ТекIушэ Артур, Физическэ щэн-
хабзэмкIэ, спортымрэ туризмэмкIэ коми-
тетым и уна фэщI Бэрэгъун Арсен, 
Шэджэм райо ным и щIыпIэ администра-
цэм и Iэтащхьэ Борсэ Юрэ.

- КъБР-м и Парламентым и къалэнхэм 
щыщщ мыпхуэдэ къэпщытэныгъэхэр ири-
гъэкIуэкIыныр. Псалъэм папщIэ, егъэ джэ-
н ыгъэм, физическэ щэнхабзэмрэ спор-
тымрэ, ухуэныгъэм, гъуэгум ятеухуа 
лъэпкъ проектхэр республикэм зэрыща-
гъэзащIэм дыкIэлъоплъ, - жиIащ Егоровэ 
Татьянэ. - Иджыпсту лэжьыгъэ нэхъыщ-
хьэу диIэхэм ящыщщ щIалэгъуалэм яхуэ-
гъэза Iуэхухэр дгъэзэщIэныр. КъБР-м и 
Парламентым и мурадщ щIалэгъуалэм те-
ухуа законым зэхъуэкIыныгъэ хилъхьэну, 
апхуэдэуи зэман гъунэгъум щIыпIэ унафэр 
зезыхьэ IуэхущIапIэхэм епха щIалэгъуалэ 
советхэм я лэжьыгъэм Шэджэм щIына-
лъэм дыщытепсэлъыхьынущ. Къы хэгъэ-
щыпхъэщ, районым хъарзынэу зэрызи-
ужьыр: курыт еджапIэрэ сабий гъэсапIэрэ 
щаухуащ, спорт школыр мэлажьэ. Дэ ди 
мурадыр абыхэм я лэжьыгъэм зы щыд-
гъэгъуазэу, щIалэгъуалэм адэкIэ яхуэт-
щIэныр дгъэбелджылынырщ.

ХьэщIэхэр япэщIыкIэ щыIащ Шэджэм 
къалэм и курыт еджапIэ №5-м (2021 гъэм 
и фокIадэм къызэIуахам). ЕджакIуэ 500 
зы щIэхуэ школыр яухуащ «Егъэджэны-
гъэ» лъэпкъ проектым хыхьэу. Абы и фIы-
гъэкIэ къалэм и хьэблэщIэм егъэджэны-
гъэ IуэхукIэ гугъуехь щыщыIэжкъым. Шко-
лыр иджырей мардэхэм тету мэлажьэ, са-
бийхэм дерс нэужьми я зэманыр сэбэп 
пылъу зэрагъэкIуэну Iэмалхэри къагъэ-
сэбэп. Гупжьей зэмылIэужьыгъуэхэри 
спорт секцэхэри абы къыщызэгъэпэщащ.

КъатитIу зэтет курыт еджапIэм метр зэб-
гъузэнатIэ мини 10-м щIигъу къызэщIеубы-
дэ, щрагъаджэ пэшхэр иджырей Iэмэп-
сымэхэмкIэ къызэгъэпэщащ. Абы спор-
тым, гимнастикэм зыщыхуагъасэ пэшыш-
хуэхэр, шхапIэр хэтщ, топ щыджэгу стадион 
къедзылIащ.

Егоровэ Татьянэ щIэупщIащ гугъуехь 
яIэхэр зыхуэдэм, сабийхэр ерыскъыкIэ 
къызэрызэрагъэпэщ щIыкIэм, зэфIэкI зиIэ 
егъэджакIуэхэр къызэрырашалIэм, еджа-
кIуэ хэм я зыгъэпсэхугъуэ зэманыр зэра-
гъа кIуэм.

АдэкIэ хьэщIэхэм зыщагъэгъуэзащ са-
бии 140-рэ зыщIэхуэ, школкIуэгъуэ ныб-
жьым нэмысахэм я IуэхущIапIэми.

А псом иужькIэ, депутатхэм удз гъэгъа-

Къэпщытэныгъэ щхьэпэхэр

хэр тралъхьащ Къэбэрдей-Балъкъэрым и 
цIыхубэ усакIуэхэу КIыщокъуэ Алимрэ Ку-
лиев Къайсынрэ я фэеплъ мывэхэм. 

КъыкIэлъыкIуэу ахэр щыIащ Шэджэм 
къалэм дэт, олимп чемпион Къардэн Му-
рат и цIэр зезыхьэ алыдж-урым бэнэкIэм-
кIэ спорт школым. Спорт пэшыщIэм зэуэ 
щIэхуэнущ ныбжьыщIи 150-рэ. Ар физи-
чес кэ щэнхабзэмрэ узыншагъэр егъэфIэ-
кIуэнымкIэ район IуэхущIапIэм епхауэ 
щытщи, спортым зыхуагъэсэным теухуауэ 
Iэмал нэхъыбэ сабийхэм яIэщ - зы Iуэху-
щIапIэм и деж абыхэм псы есыкIэ зыщы-
щагъаси мэхъу, атлетикэ хьэлъэрами, нэ-
гъуэщI спорт лIэужьыгъуэу щытми зы-
хуейм зыщыхагъэгъуэзэф.

Депутатхэр бэнакIуэ ныбжьыщIэхэм зэ-
ры за гъасэм еплъащ, иужькIэ спортсмен-
хэм епсэлъащ.

Егоровэ Татьянэ щIалэгъуалэм яжриIащ 
спортым узыншагъэр быдэ зэрищIыр.

- Узэрыгушхуэнщ мыпхуэдиз сабийм 
школым зэрызыщагъасэр. Абы щыгъуэми 
алыдж-урым бэнэкIэр республикэм нэхъ 
щыцIэрыIуэ спорт лIэужьыгъуэщ. Си фIэщ 
мэхъу къэкIуэнум спортсмен ахъырзэман-
хэр къызэрыфхэкIынур, - захуигъэзащ 
ныб жьыщIэхэм Егоровэм. - Абы и лъэны-
къуэкIэ щапхъэ фхуэхъуну къысщохъу 
спортым и мызакъуэу, къэрал IэнатIэ зэ-
мы лIэужьыгъуэхэми фIыкIэ зыкъыщызы-
гъэлъэгъуа, олимп чемпион Къардэн Му-
рат и цIэр школым зэрызэрихьэр. Нэхъыщ-
хьэр лъагапIэм унэсынращи, сынывэхъуэ-
хъуну сыхуейт фи гъащIэм фызыхущIэкъун 
Iуэхугъуэ куэд хэтыну, щIэныгъэфI зэвгъэ-
гъуэтыну, фи мурадхэм фылъэIэсыну.

Физическэ щэнхабзэмрэ спортымрэ 
хэлъ хьэныгъэ зэрыхуищIам папщIэ, КъБР-м 
и Парламентым и ЩIыхь тхылъыр Егоровэ 
Татьянэ иритащ IуэхущIапIэм и унафэщI 
Бекъан Хъызыр. КъБР-м и Парламентым и 
УнафэщIым и ФIыщIэ тхылъыр иратыну 
къагъэлъэгъуащ алыдж-урым бэнэкIэмкIэ 
тренер Шыбзыхъуэ Мурат.

Депутатхэм жаIащ спорт школым и фIы-
гъэкIэ Шэджэм районым и щIалэгъуалэм 
текIуэныгъэ инхэр къахьынымкIэ Iэмал 
псори зэраIэр.

КъБР-м и Парламентым и 
пресс-IуэхущIапIэ.

Ди республикэм икIауэ 
дзэм къулыкъу щызы щIэ-
хэу Донбассым щып сэу-
хэм къащхьэщыжыным, 
ахэр залымыгъэм щыхъу-
мэным хуэунэтIауэ ира-
гъэ кIуэкI Iуэхугъуэ щхьэ-
хуэхэм хэтхэм Къэбэрдей-
Балъкъэрым мыгувэу гу-
манитар дэIэпыкъуныгъэ 
яхуригъэшэнущ.

ДОНЕЦК, Луганск 
 цIы ху бэ республикэхэм 
щып сэухэм дэIэпыкъуэгъу 
яхуэхъунымкIэ оперативнэ 
штабым и пашэ,  КъБР-м и 
Правительствэм и Уна-
фэщIым и къуэдзэ  Хъубий 
Марат жиIащ:  «КъБР-м и Iэ-
тащхьэ КIуэ кIуэ Казбек и 
пщэрылъкIэ иджыпсту до-
гъэхьэзыр гуманитар 
дэIэпыкъуныгъэу тонни 10. 
Абы хохьэ ерыскъы зэ-
мылIэужьыгъуэхэр, псы, 
щыгъын, япэу зыхуеи ну 
хьэпшып зэхуэмыдэхэр, нэ-
гъуэщIхэри. Мыпхуэдэ 
Iуэхухэм и деж дэтхэнэ 

ДэIэпыкъуныгъэ ират
сэлэтми офицерми дежкIэ 
мыхьэнэшхуэ иIэщ унэм 
 къикIыу къыIэрыхьэ ты-
гъэм. Дэ ахэр доцIыху, зэ-
рыхъукIэ защIыдогъакъуэ, 
узыншэу, псэууэ я унэ 
 къекIуэлIэжыну дапоплъэ. 
Мэрем махуэм машинэр 
Белгород кIуэнущ, адэкIэ 
ерыскъы хэмрэ хьэпшып-
хэмрэ зыхуедгъэшахэм Iэ-
рагъэхьэжынущ».

НэхъапэкIэ Къэбэрдей-
Балъкъэрым Донбассым и 
цIыхухэм яхуригъэшащ гу-
манитар дэIэпыкъуныгъэу 
тонни 140-рэ. Абы къищы-
нэмыщIауэ, республикэм и 
район псоми къабгъэдэкIыу 
хьэпшып, ерыскъы зэмы-
лIэужьыгъуэхэр яутIып-
щащ. 

Машинэхэр гъуэгу тегъэу-
вэным хуэгъэхьэзырыным-
кIэ сэбэпышхуэ мэхъу щIы-

налъэм и щIалэгъуалэ зэ-
гухьэныгъэхэм я волон-
тёрхэр. ДэIэпыкъуныгъэхэр 
къы зэгъэпэщыным епха 
Iуэху хэм жыджэру хэтщ ре-
спубликэм и цIыхухэри.

Сабийхэм я узыншагъэр 
щрагъэфIэкIуэж «Лэгъу-
пыкъу» центрым Донецк 
ЦIыхубэ Республикэм къра-
ша сабийхэм медицинэ, 
пси холого-социальнэ Iуэ ху-
т хьэбзэхэр щыхуащIэ мы 
зэманым. Ахэр зэрыщыIэну 
пIалъэр иухмэ, «Лэгъупы-
къум» къригъэблэгъэнущ 
Донецк кърашыну нэгъуэщI 
сабий гупи. 

Къэбэрдей-Балъкъэрым 
и санаторэ зыбжанэ хуа-
гъэхьэзыращ Донбассым 
къикIынухэр зэрыщIагъэ-
тIысхьэнум.

ХЬЭТУЕЙ Данэ.

Зыгъэхьэзырар
ЖЬЭКIЭМЫХЪУ 

Маринэщ.

УзэпэгэкIыр къопэгэкIыж.
Лъэпкъ Iущыгъэ:

Дунейм щыхъыбархэр

«Роспотреб надзор»-м и къудамэу 
 КъБР-м щыIэм и унафэщI Пагуэ Жырас-
лъэн республикэм и Iэтащхьэр лэжьы-
гъэ IуэхукIэ хуэзащ. Къэбэрдей-Балъ-
къэрым и санитар дохутыр нэхъыщхьэм 
щIыналъэм и унафэщIыр щигъэгъуэ-
защ 2021 гъэм щэхуакIуэхэм я хуиты-
ныгъэхэр хъумэн, санитар-эпидемиоло-
гие щытыкIэ я лъэныкъуэкIэ я Iуэху 
зыIутар.

КIУЭКIУЭ Казбек а зэIущIэм и гугъу щи-
щIы жащ и телеграм-каналым.

«Коронавирус узыфэ зэрыцIалэ лIэу-
жьыгъуэщIэм нэхъри зэрызиубгъуам къы-
хэкIыу 2020 гъэм елъытауэ 2021 гъэм узы-
фэ зэрыцIалэхэр зыпкърыт сымаджэхэм 
я бжыгъэр процент 34-кIэ хэхъуащ. Абы 
щыгъуэми узыфэ зыбжанэмкIэ сыма-
джэхэр нэхъ мащIэ хъуащ, псалъэм пап-
щIэ, тхьэмбыл, стрептоккок бактерие лIэу-
жьыгъуэм къыхэкI узхэр. ЩIыфэкъикI, 
хуэш, тэмакъым къеуалIэ, нэгъуэщI узы-
фэ зэрыцIалэ шынагъуэхэр яIэу зыри къа-
хутакъым», - щыжеIэ телеграм-каналым 
ит тхыгъэм. 

Республикэм и Iэтащхьэм «Рос пот реб-

надзор»-м и къудамэу КъБР-м щыIэм и 
лэ жьакIуэхэм фIыщIэ яхуищIащ корона-
вирус узыфэ зэрыцIалэ лIэужьыгъуэщIэм 
и пандемие хабзэхэр щагъэува лъэхъэнэм 
Iэзагъышхуэ къагъэлъагъуэу икIи псэе-
мы блэжу я IэнатIэр зэрырахьэкIам пап-
щIэ.

«Егъэлеяуэ лэжьыгъэшхуэ къытпэ щы-
лъами, щIыналъэм и цIыхухэм я псэукIэр 
егъэфIэкIуэнымкIэ Iуэхугъуэ нэхъыщ хьэ-
хэр ди нэIэм щIэту екIуэкIащ», - къыхигъэ-
щащ щIыналъэм и унафэщIым. 

ЗэIущIэм щытепсэлъыхьащ бжьамий-
хэм къиж псыхэм, сату щIыпIэхэм, жыла-
гъуэ шхапIэхэм щыIэ ерыскъыхэм я фIа-
гъыр зыхуэдэм. 2020 - 2021 гъэ еджэгъуэм 
«Роспотребнадзор»-м и къудамэу КъБР-м 
щыIэм егъэджэныгъэ IуэхущIапIэхэм пла-
ным щымыщ кIэлъыплъыныгъэу 266-рэ, 
ерыскъыкIэ къызэзыгъэпэщхэм яхуэгъэ-
зауэ къэпщытэныгъэ 19 ирагъэкIуэкIащ. 
Прокуратурэм и лэжьакIуэхэр я гъусэу 
апхуэдэ Iуэхуу 63-м хэплъащ.

«Сабийхэр шхынкIэ къызэрызэрагъэ пэ-
щым и фIагъыр къэпщытэныр дгъэткIии-
нущ», - къыхигъэщащ КIуэкIуэ Казбек.

ТХЬЭХУЩЫНЭ  Ланэ.

Къэбэрдей-Балъкъэрым и цIыхухэу 
пщIэ зыхуэтщIхэ!

Иужьрей илъэс зыбжанэм дэ ди нэгу 
щIэкIащ Донбасс щIыналъэм и цIыхухэр 
неонацистхэм зыхагъэта гузэвэгъуэхэр, 
Украинэм и къуэкIыпIэ щIыналъэхэм щып-
сэу цIыхубэм трагъэлъа хьэзабхэр. Илъэ-
сий хъуауэ цIыхухэр IэнатIэ бзаджэ 
 ирагъэувалIэ: е уи псэупIэр къэбгъанэу 
нэгъуэщIыпIэ уIэпхъуэн, е псэ гузэвэгъуэр 
птелъу уи щIыпIэм уисыныр. Я анэдэлъ-
хубзэмрэ хабзэхэмрэ зыщагъэгъупщэну 
ахэр ирахулIэрт, зэпымычуи я пщIэр ягъэ-
лъахъшэрт.

Украинэм и Зэхуэс Нэхъыщхьэм къищта 
унафэхэм япкъ иткIэ, къэралым щып сэу-
хэм я нэхъыбэр урысыбзэ зыIурылъ жыла-
гъуэу щыт пэтми, ар абы и щIыдэлъху 
лъэпкъхэм ящыщкъым, урысыбзэкIэ щра-
гъаджэ еджапIэхэр зэрыщIыналъэу щы-
зэхуащI.

Украинэм и Хабзэ Нэхъыщхьэм - Консти-
туцэм - къигъэув мардэхэр къызэпауд-
кIэрэ, къэрал унафэщIхэм Iэмалу щыIэр 
ирахьэлIэ НАТО-кIэ зэджэ зэгухьэныгъэм 
зэ рыхыхьэным. Иджыри къыздэсым къэ-
мыхъуауэ, Украинэр IэщэкIэ яузэд, Хэку 
зауэшхуэм щIэпхъаджагъэ щызезыхьа 
бандерэ гупхэмрэ нэгъуэщI фашист зэ-
щIэхъееныгъэхэмрэ я щIэблэр кIуэ пэтми 
щхьэрыутIыпщ мэхъу.

Ауэ щытыкIэр шынагъуэ зыщIар Украи-
нэм и унафэщIхэм къэралыр ядернэ 
IэщэкIэ узэдын хуейщ, абы щхьэкIэ Iэмал-
хэр къызэгъэпэщыпхъэщ жаIэу щиувы-
кIаращ. Арыххэуи, Урысейм и шына-
гъуэншагъэм къебгъэрыкIуэ щхьэусы-
гъуэхэр щыIэ хъуащ. Украинэм IэщэкIэ 
зэщIэузэда и дзэхэм я бжыгъэм къэрал 
гъунапкъэм щыхигъахъуэрт, абдеж щIэуэ 

къыщызэрагъэпэща республикэхэм я 
щыIэныгъэм, щыпсэу цIыхубэм я гъащIэм 
шынагъэ иIэ хъуащ. Зэхэуэр щIэхуабжьэу, 
лажьэ зимыIэ цIыхухэр хэкIуадэу хуе-
жьащ.

Урысейм къилъыта, ныбжьэгъугъэм, зэ-
гурыIуэныгъэмрэ зэдэIэпыкъуныгъэмрэ 
теухуа зэгурыIуэныгъэр зрищIылIа До-
нецк, Луганск республикэхэм я Iэтащ-
хьэхэм зэрызыкъыхуагъэзахэр къилъы-
тэри, УФ-м и Президент Путин В. В. Украи-
нэм и щIыналъэхэм IэщэкIэ зэщIэузэда 
дзэхэр хэту операцэ хэха щригъэкIуэкIыну 
унафэ къищтащ.

Урысейр Украинэм и цIыхубэм езауэр-
къым. Урысейм абдеж щригъэкIуэкIыр 
IэщэкIэ зэщIэузэда дзэхэр зыхэт операцэ 
хэхащ, украин къулыкъущIэхэм ди къэра-
лым къебгъэрыкIуэну Iэмал яримыту, 
Донбассым и цIыхубэм къащхьэщыжу.

Нобэ дэ тщыщ дэтхэнэ зыми ди пащхьэ 
зы упщIэ къоувэ: сыт къэралым хуэт щIэ-
фынур? Тхыдэм къыхэнэну мы къэхъу-
къащIэ хьэлъэ дыдэр зэхэтщIыкIыу, Пре-
зидентым дыкъуэувэнырщ. Хэкум и щхьэ-
щыжакIуэ дзэм, зи къалэныр зыгъэзащIэ 
 зауэлIхэм дакъуэувэнырщ.

Къэбэрдей-Балъкъэрым и жылагъуэм, 
Урысейм и нобэмрэ и къэкIуэнумрэ къы-
зы фIэIуэху дэтхэнэ зыми зыфхудогъазэ 
Путин Владимир, Дзэм дакъуэвгъэувэну, 
хьэжэпхъажэ цIыхубэм къахэзылъхьэ 
хъыбархэм зыкъевмыгъэгъэпцIэну, Хэ-
кум - Урысейм - и бын пэжу фыкъэнэну 
фы къыхудоджэ.

Къэбэрдей-Балъкъэр Республикэм
и Жылагъуэ палатэм хэтхэр,

Къэбэрдей-Балъкъэр Республикэм
и Жылагъуэ палатэм и аппаратым 

щылажьэхэр.

Нехаммеррэ 
Лукашенкэрэ 

яIуощIэ

Дунейм мы зэманым 
къы щекIуэкIхэм ятеухуа 
хъыбарыщIэхэм уап-
хыплъ мэ, нэрылъагъущ 
абы хэм я нэхъыбэр Ук-
раинэм зэрехьэлIар. 

ИУЖЬРЕЙ махуитIыр 
 къапщтэмэ, гу нэхъ зылъа-
тэхэм ящыщщ Австрием и 
канцлер Нехаммер Карл 
иджыблагъэ Москва къы-
зэрыкIуар. ЯпэщIыкIэ ар Ук-
раинэм щахуэзащ абы и 
президентым, премьер-ми-
нистрымрэ Киев и уна фэ-
щIымрэ. КъыкIэлъыкIуэ 
 махуэм канцлерыр Путин 
Владимир IущIащ. Ахэр, 
тэрмэши ящIымыгъуу, сы-
хьэтрэ ныкъуэм нэблагъэ -
кIэ я Iуэху еплъыкIэхэмкIэ 
зэ хъуэжащ. ИужькIэ къы-
зэрыхагъэщамкIэ, зэпсэ-

лъэ ныгъэр ткIийуэ щытащ. 
Ар икIи гурыIуэгъуэщ: зи 
 гугъу ящIахэр Iуэху джэгу-
къым - къэралитIым яку 
къыдэхъуа зауэрщ, ар къэ-
гъэувыIэнымкIэ хэкIы пIэ-
хэрщ.

Мэлыжьыхьым и 12-м Пу-
тиныр хуэзащ Белоруссием 
и президент Лукашенкэ 
Александр. А зэIущIэми 
къы щытеувыIащ УФ-мрэ 
 Украинэмрэ яку дэлъ зэпэ-
щIэтыныгъэм. 

ЦIыхуу
къахэхъуахэмрэ 

яхэщIахэмрэ

УФ-м исхэм я бжыгъэм 
иужьрей илъэсищ зэкIэ-
лъыкIуэм цIыху мелуанрэ 
мин 223-м щIигъу хэщIауэ 
къет СтатистикэмкIэ къэ-
рал IуэхущIапIэм. Апхуэдэу 
щытми, зи цIыху бжыгъэм 
хэпщIыкIыу хэхъуа щIына-
лъэхэри иIэщ къэралым. 

А ЗЭМАНЫМ къриубыдэу 
щIыпIэм къыщалъхуа цIыху 

бжыгъэмкIэ бжьыпэр иубы-
дащ Севастополь къалэм. 
Абы щыпсэухэм я бжыгъэр 
процент 17,8-кIэ нэхъыбэ 
 хъуащ. АдэкIэ кIэлъокIуэ 
Ингуш Республикэр - про-
цен ти 5,4-кIэ хэхъуащ. Еща-
нэр Ленинград областырщ - 
проценти 3,4-кIэ нэхъыбэ 
къыщалъхуащ абы.

ЩIыналъэхэм Iэпхъуахэм 
я бжыгъэмкIэ, дауи, Москва 
областырщ псом япэ итыр - 
цIыху мини 169,2-рэ щхьэу-
сы гъуэ зэмылIэужьыгъуэ-
хэр яIэу абы кIуащ. Мыбдеж-
ми япэ итхэм яхэтщ Севас-
тополь къалэр - етIуанэ 
увыпIэр иубыдащ - мин 78,8-
рэ Iэпхъуащ. Дагъыстэныр 
мин 67,7-м, Ленинград об-
ластыр мин 63,7-м, Шэ шэ-
ныр мин 59,4-м псэупIэ 
ящIащ.

Дунейм ехыжахэм я бжы-
гъэри щызэпалъытащ къэ-
рал IуэхущIапIэм. АбыкIэ              
зи Iуэху мыщIагъуэхэм  
ящыщщ Саратов областыр - 
цIыху мин 78,9-рэ, Новгород 
Ищхъэрэ областыр – мин 
70,3-рэ, Кемеровэ областыр 

- мин 69,9-рэ, Омскэ об-
ластыр - мин 64,6-рэ, Алтай 
крайр - мин 64,6-рэ яхэщIащ.

Мэлыжьыхьым и 14,
махуэку

1950 гъэм къалъхуащ 
 КъБР-м щIыхь зиIэ и доху-
тыр Безрокъуэ Олег.

1951 гъэм къалъхуащ био-
логие щIэныгъэхэм я док-
тор, КъБКъМУ-м и профес-
сор Тау Ибрэхьим.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
пшэр техьэ-текIыу щыщыты-
нущ. Хуабэр махуэм градус 
12 - 13, жэщым градуси 5 - 6 
щыхъунущ.

Мэлыжьыхьым и 15,
мэрем

Щэнхабзэм и дунейпсо 
махуэщ

КъБР-м и Iэтащхьэм Правитель-
ствэм хэтхэмрэ щIыналъэ адми-
нистрацэхэм я унафэщIхэмрэ зэ-
IущIэ  ядригъэкIуэкIащ. Абы хэ -
тащ  КъБР-м и премьер-министр 
Мусуков Алийрэ УФ-м и МЧС-м и 
Управленэ нэхъыщхьэу КъБР-м 
щыIэм и унафэщI Надежин Ми-
хаилрэ. 

МУСУКОВ Алий къызэхуэсахэр 
щи гъэгъуэзащ федеральнэ, щIына-
лъэ проектхэр республикэм гъэзэ-
щIа зэрыщыхъум. ДяпэкIэ зыпэ ры-
хьэну проектхэмкIи зэгурыIуэны-
гъэхэр зэращIылIащ, ухуэныгъэ, 
 зэгъэпэщыжыныгъэ лэжьыгъэ зыб-
жани яублащ. «Егъэджэныгъэм зе-
гъэужьын» къэрал программэм 
ипкъ иткIэ, мы гъэм къуажэ курыт 
еджапIэ 19 къагъэщIэрэщIэжынущ. 
«Дэтхэнэ сабийми и ехъулIэныгъэ» 
федеральнэ проектымкIэ школ              
13-м я спорт пэшхэмрэ спорт щIы-
пIэ хэмрэ зыхуей хуагъэзэнущ. 

ЗэIущIэм щхьэхуэу щытепсэлъы-
хьащ щIыналъэхэмрэ министерст-
вэхэмрэ мафIэс, псыдзэ хуэдэ 
 къэхъукъащIэхэр щыкуэд пIалъэм 
зэрыхуэхьэзырым. 

«2022 гъэм зэуэ щIэддзащ мэз -
хэм мафIэс къыщымыгъэхъуным 
дыхуэсакъыу», - жиIащ КъБР-м 
щIы уэпс хъугъуэфIыгъуэхэмрэ 
 экологиемкIэ и министр Шаваев 
Ильяс. Апхуэдэуи дыщIигъуащ мэз-
хэр хъумэным, зыхуей хуэгъэзэным 
теухуа лэжьыгъэ хэха зэрырагъэ-
кIуэкIар, мэз лъагъуэхэр, мафIэ 
къыщIэнэ хъужыкъуэмэ, псы къызэ-
рырашэлIэну гъуэгухэр, абы пап -

КIуэкIуэ Казбек лэжьыгъэ IуэхукIэ 
хуэзащ Хьэрычэ ты щIэхэм я хуитыны-
гъэхэр хъумэнымкIэ уполномоченнэу 
КъБР-м щыIэ Афэ щIыж Юрэ. Ахэр 
тепсэлъыхьащ 2021 гъэм зэфIагъэкIа-
хэмрэ къапэщылъ  къалэнхэмрэ. 

- 2021 гъэм Къэбэрдей-Балъкъэрым 
хьэрычэт Iуэху цIыкIухэмрэ ику итымрэ я 
бжыгъэр проценти 7-кIэ щыхэхъуащ, 2022 
гъэм и пэщIэдзэм ахэр IуэхущIапIэ мин 19 
ирикъуащ. А IэнатIэхэм цIыху мин 59-рэ 
щолажьэ, бизнес-инкубатору хы диIэщ, 
абыхэм цIыху 296-м Iуэху щащIэ, - жиIащ 
АфэщIыж Юрий. 

Хьэрычэт Iуэху цIыкIухэмрэ ику итымрэ 
ядэIэпыкъуным, инвеститцэхэр нэхъ жы-
джэру къыхегъэлъхьэным теухуауэ Къэ-
бэрдей-Балъкъэрым щIыналъэ проект 
зыбжанэ щолажьэ: «Создание благопри-
ятных условий для осуществления дея-
тельности самозанятыми гражданами», 
«Создание условий для легкого старта и 
комфортного ведения бизнеса», «Акселе-
рация субъектов малого и среднего пред-
принимательства». Абыхэм къищынэмы-
щIауэ, коронавирус уз зэрыцIалэр щые-
там щыгъуэ щIыналъэ дэIэпыкъуныгъэхэр 
яубзыхуауэ къагъэсэбэп, IуэхущIапIэхэр 
къапщытэнри къызэтрагъэувыIащ. 

Пандемием и зэранкIэ цIыхухэр зэхы-

хьэ, лажьэ щымыхъу лъэхъэнэм, мы 
Iуэхур ядэIыгъынымкIэ хэгъэгухэм ира-
гъэкIуэкIа къэрал дэIэпыкъуныгъэмкIэ 
Къэбэрдей-Балъкъэр Республикэр Уры-
сейм щынэхъыфI щIыналъэ 15-м яхэ -
хуащ икIи абы и фIыгъэкIэ ди экономикэр 
зэтегъэувэжыгъуафIэ хъуащ. Апхуэдэуи 
ХьэрычэтыщIэхэм я хуитыныгъэхэр хъу-
мэнымкIэ уполномоченнэу УФ-м и Пре-
зидентым деж щыIэм епха институтым 
иригъэкIуэкIа къэпщытэныгъэхэм къы-
зэра гъэлъэгъуамкIэ, эпидемиологие щы-
тыкIэр зэпIэзэрыт хъужа нэужь, хьэры-
чэтыщIэхэм я Iуэхур нэхъ псынщIэу щызэ-
теувэжахэм хабжащ ди щIыналъэр. 

Пандемием и зэран зэкIа IэнатIэхэм 
зэрызыщIагъэкъуэ Iэмалу 2021 гъэм ята 
кредитым хуэдэ IуэхущIапIэ 43-м къа-
гъэсэбэпащ, абыхэм щIыхуэу къащтащ 
сом мелуани 114-рэ. Абыхэм я нэхъыбэр 
 шхапIэщ. 

ЗэIущIэм щытепсэлъыхьащ Къэбэр-
дей-Балъкъэрым щыIэ хьэрычэт Iуэху 
цIыкIу хэмрэ ику итымрэ дяпэкIэ 
зэрадэIэпы къуну Iэмалхэм, санкцэхэмкIэ 
дэкъузэныгъэхэр къыщыттралъхьа лъэ-
хъэнэм инвестицэ Iуэхур къызэтемыгъэу-
выIэным. 

ДОХЪУШОКЪУЭ Синэ. 

ХьэрычэтыщIэхэм я Iуэху дагъэкI

БлэкIа илъэсым зэрехъулIар къепщытэ

IэщэкIэ зэщIэузэда дзэхэр хэту Украинэм и щIыналъэм
Урысей Федерацэм щригъэкIуэкI операцэ хэхар

дэIыгъыным теухуауэ  Къэбэрдей-Балъкъэрым и
Жылагъуэ палатэм зэрызыхуигъазэр

Набдзэгубдзаплъэу щытыну къыхуреджэ

щIэ псы щахъумэ щIыпIэхэмрэ я 
екIуэлIапIэхэмрэ зэрагъэкъэбзар. 
Мэзхэм кIэлъыплъхэр щызекIуэ 
 гъуэгуи 114-рэ яубзыхуащ, ар кило-
метри 4,5-рэ мэхъу. Илъэс хъурейм 
зэпымыууэ лажьэ станцищ къызэ-
рагъэпэщащ мэзхэм мафIэс къы-
щы мыгъэхъуным телажьэу. Ап-
хуэдэуи цIыху 48-рэ щылажьэ 
 ЩIыналъэ диспетчер IэнатIэри 
жэщ-махуэм лажьэу зэтраублащ. 
МафIэсыр къэмыгъэхъунымрэ ар 
гъэункIыфIынымрэ щызыхуагъасэ 
лэжьыгъэхэр йокIуэкI, МЧС-м и 

лэжьакIуэхэри хэту. 
Псыр щыуэр лъэхъэнэм абы епха 

къэхъукъащIэ шынагъуэхэр щы мы-
Iэным щхьэхуэу йолэжь. А Iуэхум 
ехьэ лIауэ Бахъсэныпсым и Iуфэхэр 
щагъэбыдащ Зеикъуэ, иджыпсту 
Шэ рэ джыпсым - Октябрьскэ жы-
лэм, Бахъсэныпсым Тырныауз що-
лэжь. Старэ Шэрэджрэ Шэрэдж 
Ищхъэ рэрэ псыхъуэхэр щагъэбы-
дащ. Герхожан-Суу псыр ягъэкъэб-
защ. 

Мы Iуэхухэр зэрызэфIагъэкIар я 
фIыщIэщ УФ-м и Правительствэм-

рэ абы и УнафэщI Мишустин Ми-
хаилрэ. КъБР-м и Iэтащхьэ КIуэкIуэ 
Казбек 2021 гъэм и мэкъуауэгъуэм 
Мишустиным щыхуэзам къызэ-
ригъэгугъауэ зэфIигъэкIахэм ар 
ящыщщ. 

Мы гъэм Налшыкыпсми Белая 
Речкэрэ «Коммунальник» жыг 
хадэмрэ я щIыпIэхэми псыхъуэхэр 
зыхуей щыхуагъэзэнущ. Псы-
набэпсми иужь ихьэнущ. «Сохра-
нение уникальных водных объек-
тов» федеральнэ проектымкIэ мы 
гъэм Бахъсэн псыр километр 13-кIэ 
щагъэкъэбзэнущ Iуащхьэмахуэ 
щIы налъэм. «А проектыр илъэсищ-
кIэ дгъэзэщIэн хуейуэ аращи, мы 
гъэм километри 2,6-р хэдгъэ-
щIынущ», - жиIащ Шаваевым. 

Надежин Михаил къызэрыхигъэ-
щамкIэ, мы гъэм псыдзэ ин къехы -
ну хуагъэфащэркъым, ауэ псыр уэр 
хъуныр зыхуэIуа щыIэкъым. Абы и 
лъэныкъуэкIэ шынагъуэ щымыIэн 
папщIэ диспетчер IуэхущIапIэхэм -
рэ щIыналъэ администрацэхэмрэ 
 набдзэгубдзаплъэу щытын хуейщ. 

КIуэкIуэ Казбек щIыналъэ, къалэ, 
къуажэ администрацэхэм быдэу 
 къалэн ящищIащ а Iуэхур я нэIэ щIа-
гъэтыну, къищынэмыщIауэ, къэхъу-
къащIэр щыятэ пIалъэм муници-
палитет псоми диспетчер пунктхэр 
зэпымыууэ зэрыщылэжьапхъэр жи-
Iащ. 

НЭЩIЭПЫДЖЭ Замирэ. 

Экологием теухуа щIэны-
гъэхэм я дунейпсо махуэщ

Урысейм IэщэкIэ Зэ-
щIэузэда и Къарухэм я ра-
диоэлектронн дзэхэм я 
IэщIагъэлIым и махуэщ

1395 гъэм Тамерланрэ 
Тохъу тэмыщрэ я дзэхэр Тэрч 
и деж щызэзэуащ.

1934 гъэм къалъхуащ био-
логие щIэныгъэхэм я доктор, 
профессор, КъБР-м щIэны-
гъэхэмкIэ щIыхь зиIэ и 
лэжьакIуэ, ЩIДАА-м и акаде-
мик Слъон Лудин.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ. 
Хуабэр махуэм градуси 12 - 
13, жэщым градуси 6 - 7 щы-
хъунущ.

«Урысей кIапсэхэр» къулыкъущIапIэм Кавказ Ищ-
хъэрэ щIыналъэм щиIэ къудамэм - «Къэббалъкъуэз-
дыгъэ» IуэхущIапIэм и IэщIагъэлIхэм иджыблагъэ Зеи-
къуэ (ХьэтIохъущыкъуей Ипщэ) къуажэм ирикIуэ уэзды-
гъэ кIапсэхэр зэрагъэпэщыжащ. Километр 64-рэ зи 
кIыхьагъ, кВ 0,4-рэ зи лъэщагъ уэздыгъэ кIапсэхэр щIэ-
кIэ зэрахъуэкIащ, уэздыгъэ пкъохэм лейуэ ешэкIа кIап-
сэ тIорысэхэр къыфIахыжащ, токыр зэкIуэлIэж къуар-
дэхэр (электрическая коробка) зэрахъуэкIащ.

IЭЩIАГЪЭЛIХЭМ ирагъэкIуэкIа лэжьыгъэм и фIыгъэкIэ 
къуажэм дэс цIыху мин 12-р зэпыу зимыIэ уэздыгъэкIэ 
къызэрагъэпэщащ.

Зеикъуэ къуажэр Къэбэрдей-Балъкъэрым и щIыпIэ нэхъ 
дахэ дыдэм - Бахъсэн аузым - дэсщ. Къуажэр нэхъ кIыхь 
дыдэхэм ящыщу къалъытэ, километр 15-м нэблагъэ мэхъу.

Нобэ жылэм курыт щIэныгъэ щрагъэгъуэт IуэхущIа-
пIиплI, интернат, сабий гъэсапIиплI, макъамэм щыхуагъа-
сэ еджапIэ, къуажэ музей, сымаджэщ, амбулаторэ дэтщ.

Уэздыгъэр зэблэмыун, щIыпIэ-щIыпIэкIэрэ Iуиуду мы-
кIуэсэн, уэздыгъэ кIапсэхэр зэкIуэлIэж къуардэхэр къэ-
мыуэн папщIэ, илъэс 50 ипэкIэ къуажэм и кIыхьагъкIэ щау-
къуэдияуэ щыта уэздыгъэ кIапсэхэр зэхъуэкIын хуейт. Абы 
щхьэкIэ пкъохэм кIапсэхэр щIэзыIыгъэ щIэсэн бжакъуэ 
954-рэ трагъэуващ, кIапсэхэр зэщIикъуэу токыр зэбг ры-
зымыгъэкI, километр 64-рэ зи кIыхьагъ тебзэхэр (СИП) 
 трашащ. Абы къищынэмыщIауэ, къуардэхэм къыхэкIрэ 
унагъуэхэм екIуалIэ кIапсэ зэпыщIапIэхэри зэрахъуэкIащ. 
Апхуэдэ зэпыщIапIэхэм Iэмал къует щыщIэныгъэ гуэрхэр 
щигъуэткIэ, ар псынщIэу къэбгъуэту зэбгъэпэщыжыну, 
фэбжьу къыхэкIынкIэ хъунур бгъэмэщIэну.

Уэздыгъэ кIапсэхэм зэгъэпэщыжыным къыдэкIуэу, къуа-
жэм щагъэуващ унагъуэхэм уэздыгъэу ягъэсыр зы хуэ-
дизыр къэзылъытэ Iэмэпсымэ мини 2,4-рэ хуэдиз. Ком-
мунальнэ Iуэхутхьэбзэхэр зэрат хабзэхэм халъхьа зэ-
хъуэкIыныгъэхэм япкъ иткIэ, ахэр унапIэм хэмыхьэу, уэра-
мымкIэ къакIуэу трагъэувэ.

«Урысей кIапсэхэр» къулыкъущIапIэм Кавказ Ищхъэрэ 
щIыналъэм щиIэ къудамэм къыхилъхьа проектым сом 
 мелуани 130-рэ къыхуаутIыпщащ.

ЩХЬЭЩЭХУЖ Инал.

Къэбэрдей-Балъкъэ-
рым и жэмышхэм лIэ-
щIыгъуэ блэкIам и тхущI 
гъэ хэм зэхаублауэ щыта 
социалист зэхьэзэхуэм 
куэ дым я цIэр жыжьэ щи-
гъэIуащ. Абыхэм ящыщщ 
зи гъащIэ псор цIыхугъэ 
лъагэрэ лэжьыгъэшхуэ -
кIэ зыгъэнщIа, зы пэрыта 
IэнатIэм къарууэ иIэр 
бгъэдэзылъхьа, иужькIэ 
Социалист Лэ жьы гъэм и 
ЛIыхъужь цIэ лъапIэр 
зыфIаща Пащты Салимэ 
Мэзан и пхъур.

1930 ГЪЭМ зи ныбжьыр 
илъэс 30 ирикъуа Салимэ 
хыхьащ езыр зыщыщ Куба 
къуажэм а лъэхъэнэм щы-
зэхаша колхозым икIи абы 
щыгъуэ къыхихауэ щыта 
жэмыш IэщIагъэм хуэпэжу 
и гъащIэ псор къекIуэкIащ.

1943 гъэм и щхьэгъусэр 
Харьков деж зэрыщыхэ-
кIуэдам и хъыбарыр удын 
хьэлъэу къытехуами, гуа-
уэм къигъэшакъым, и бгыр 
щIикъузэри, я къуэ закъуэр 
зэрипIыжыным, езыри жы-
лэм къакIэрымыхуу и Iуэху 
Iыхьэ зэрищIэным и акъы-
лыр триухуащ, апхуэдэ щIы-
кIэкIи ар техьащ лIыхъу-
жьыгъэм хуэзыша гъуэгум.

Республикэм и жэмыш-
хэм я зэхьэзэхуэм зиубгъу 
зэ пытт. Псом хуэмыдэу,           
ар зэщIэплъат Къэбэр -         
дейр Уры сейм зэрыхыхьэ -
рэ илъэс 400 щрикъуа 1957 
гъэм. 

Жэмыш пашэхэм къызэ-
дащтат гъэшу къалэжьым 
процент 35-кIэ хэгъэхъуэ-
ным теухуа къыхуеджэ-
ныгъэр. Абыхэм я зэпеуэм 
дихьэхыу кIэлъыплъырт 
республикэм и унафэщI-
хэри мэкъумэш IэнатIэм и  
IэщIагъэлIхэри. Жэмыш 
 пашэхэу Къаскъул Мус-
лъимэт, Жамборэ Уэс, Ало 

Уэздыгъэ кIапсэхэр
зэрахъуэкI

И лэжьэкIэр гъуазэт

Башир, АфэщIагъуэ На-
щхъуэ, КIыщ Чэзим, Пащты 
Салимэ сымэ, нэгъуэщIхэ-
ми я цIэр дэнэ щIыпIи 
щызэIэпахырт. Абы щыгъуэ 
дэтхэнэми илъэсыр иухащ 
зыхуигъэувыжа къалэным 
щIригъэгъуауэ.

И IэнатIэм здыпэрытым, 
Пащты Салимэ 1958 гъэм 
жэрдэм къыхелъхьэ, Ста-
линград областым и Iэщы-
хъуэхэм я щапхъэм тету, 
яIыгъ жэм къэс махуэм шэ 
пут къыщIашыну. Апхуэ -
дэм зезыпщытыфынур зи 
къарум щыгугъыж, зи 
IэщIа гъэм хуэIэижь, Iуэхум 
фIыуэ хэзыщIыкI гумыза-
гъэхэрат. АтIэми, Пащты 
Салимэ игурэ и щхьэрэ зэ-
телът, нэгъуэщIхэр зылъэ-
щIигъэхьэртэкъым. А илъэс 
дыдэм дэтхэнэ жэмми 
хуэзэу килограмм 6035-рэ, 
къыкIэлъыкIуэ гъэм кило-
грамм 6329-рэ къишащ.

КъызэрыгуэкI къуажэдэс 
цIыхубзым дежкIэ ар ехъу-
лIэныгъэшхуэт. Салимэ и 
жэрдэмыщIэхэр респуб-
ликэм и Iэщыхъуэхэм гъуа-
зэ яхуэхъуати, я гуапэу 
къы дащтащ. ИкIи, куэд 
 дэ мыкIыу, жэмыш 40-м 
нэб лагъэм зы илъэсым 
хуэзэу зы жэмым къыщIа-
шыр  килограмм 3500 - 
4000-м нагъэсащ. Гугу 
Розэ, Гуп поевэ Маймулэт, 
Къэжэр Мелыхъан, Къу-
щхьэ Абужан, нэгъуэщI 
куэдхэми я цIэр Пащтым 
ейм щIыгъуу зэIущIэш-
хуэхэм къыщ ра Iуэрт, я су-
рэтхэм ЩIыхь пхъэбгъухэр 
ягъэдахэрт.

Салимэ и зэфIэкIымрэ и 
гуащIэшхуэмрэ гулъы тэн-
шэ хъуакъым - ЦIыхубзхэм          
я дунейпсо зэщIэхъеены-
гъэр илъэс 50 щрикъум 
 ирихьэлIэу, 1960 гъэм гъат-
хэпэм и 7-м СССР-м и Совет 
Нэхъыщхьэм и Президиу-
мым и УказкIэ Социалист 
Лэжьыгъэм и ЛIыхъужь цIэ 
лъапIэр къыфIащащ. Къэ-
ралым и нагъыщэ нэхъыщ-
хьэхэр - Ленин орденымрэ 
«Гъубжэрэ Уадэрэ» дыщэ 
медалымрэ Бахъсэн щIы-
налъэм хыхьэ Куба къуа-
жэм Сталиным и цIэр зе-
зыхьэ и колхозым и жэмыш 
пашэм Кремлым къыщра-
тыжащ. Апхуэдэу «ГуащIэ-
дэкIым и Бэракъ Плъыжь» 
орденыр, медалхэр, щIыхь 
тхылъхэр къыхуагъэфэ-
щащ, мызэ-мтIэу депутату 
хахащ.

Пащты Салимэ и цIэр 
 Куба къуажэм и уэрамхэм 
ящыщ зым зэрехьэ.

АНЗОРЫКЪУЭ 
Аслъэмырзэ. 

Гъуапэжь

ТIуапсы къалэм къедза 
Iэшэлъашэм щыIэ бгылъэ 
шытхщ, ЦIэпс (Цыпкэ, 
ПцIэпс) къуажэ цIыкIум ип-
щэ-къухьэпIэ лъэны къуэм-
кIэ къыдекIуэкI лъагапIэщ. 

Гъуапэжь псалъэр, гу зэ-
рылъытэгъуафIэщи, Iы хьи-
тIу зэхэтщ: гъуап (гъуа пэ) - 
Iэ гъуапэ мыхьэнэм хуэбгъа-
кIуэ хъунымрэ «жьы» - «ин», 
«инышхуэ», «зэ ры щыIэрэ 
зэ маныфI дэкIа» егупсы сы-
кIэхэм тедгъахуэу. Мы щIы-
пIэм щыIэ бгъуэнщIагъхэм 
я нэхъ гъэщIэгъуэн дыдэми 
а цIэр, «гъуапэжь» зы тра-
гъэ IукIар, зэрехьэ. 

Мыри къыхэгъэщып-
хъэщ. КIахэ адыгэхэм бдзэ-
жьей пса лъэм пагъакIуэу 
«пцIэ» жыIэкIэри яIэщ. Ара-
щи, щIы пIэцIэхэм я къэу-
нэхукIэ хъуар зэхэгъэ кIы-
ным дихьэххэм я нэхъыбэр 
щыхьэт зэрыте хъуэмкIэ, зи 
гугъу тщIы лъагапIэр зы-
пэгъунэгъу къуа жэ цIыкIум 

Адыгэ  фIэщыгъэцIэхэр
зэреджэри мыпхуэдэу 
къыд гурыIуэ  хъунущ: Цып -
кэ - ЦIэпс - ПцIэпс - Бдзэ-
жьеипс жыхуиIэу. 

Гъуэнытх

Хы ФIыцIэ Iуфэм егъэ-
щIылIа ПсыфIыпэ (Лаза-
ревск) къалэ цIыкIум кило-
метр 19-кIэ (мэзылъэ Iуащ-
хьэхэмкIэ) пыIудза Тхьэ-
гъэпщ шапсыгъ-адыгэ 
къуа жэм къыпэгъунэгъу 
шытххэм ящыщ зыщ. Лъа-
хэджхэм я нэхъыбэр щы-
хьэт зэрытехъуэмкIэ, пса-
лъэр IыхьитIу: «гъуэны»-рэ 
«тхы»-уэ зэхэтщ. 

«Гъуэны» жыIэкIэр кIахэ 
адыгэхэр бжьэ матэхэм 
 Iугъуэ зэрыщIагъэу удз лIэу-
жьыгъуэ, дэ, къэбэрдей-
хэм, «жыгкугъу» (омела бе-
лая) зыхужытIэрщ. «Тхы» 
Iыхьэр, зэрынэрылъагъу-
щи, къызэрыдгурыIуэ хъу-
нур лъагапIэхэр зэпызыщIэ 
тхыцIэ (сэнтх) егупсысы-
кIэм тедгъахуэущ. Аращи, 

зэрыщыту къатщтэмэ, мы 
фIэщыгъэм къикIыр ди 
 нэгу къызэрыщIэдгъэхьэ 
хъу нур «гъуэны» («жыг-
кугъу») удзым щIигъэна 
шытх» мыхьэнэм хуэ кIуэущ. 

Гъопсы-Гъуэпсы

Мы псы цIыкIум зэрихьэ 
цIэм и зэхэгъэувэкIэ хъуа ми 
ехьэлIауэ еплъыкIэ зыб-
жанэ щыIэщ. 

Абыхэм ящыщ зым и 
телъ хьэт «Адыгская (Чер-
кесская топонимия)» тхылъ 
гъуэзэджэр зи Iэдакъэ щIэкI 
КIуэкIуэ Джэмалдини. А 
щIэныгъэлIым къы-
зэригъэлъэгъуауэ щытам-
кIэ, фIэщыгъэр «гъо» - 
 «гъуэ» (ятIагъуэр зи тепщэ 
гъуэжьыгъэ), «псы» Iыхьэ-
хэу зэхэтщ. Ауэ щыхъукIи, 
къызэрыдгурыIуэ хъунур 
«гъуэжьыпс» мыхьэнэм 
хуэдгъакIуэущ. 

Адыгэ Республикэм щып-
сэуа лъахэхутэ цIэрыIуэ 
Мерэтыкъуэ Къасым щы-
хьэт зэрытехъуамкIэ, фIэ-
щыгъэм и япэ Iыхьэу «гъо» 
- «гъуэ» теплъэ зиIэр ди нэгу 
къызэрыщIэдгъэувэ хъунур 
«бгъуэнщIагъ» егуп сы сы-
кIэм хуэкIуэ «гъуэ» жыIэкIэм 
техуэущ. 

Мыбдежым зи гугъу 
щытщI «Гъуэпсы» псалъэр 
«ШIоикъу» («ФIеикъуэ» - 
«Большое Псеушхо» - 
«Псы ущхъуэ») шапсыгъ 
 къуажэ телъыджэм къуэ-
кIыпIэ лъэныкъуэмкIэ блэж 
псы цIыкIум зэреджэщ. 
ШIоикъуэпс (ФIеикъуэпс), 
а жылэм блэжа иужькIэ, 
Ныожъыепс (Ныуэжьыпс) 
холъэдэж. 

ХЬЭТЫКЪУЭ ЩауапцIэ.

Езым и щIыфэм
щытехуэжым и деж

БлэкIам  уриплъэжмэ…

«Махуэкум»  и  къыдэкIыгъуэр  зыгъэхьэзырар  ШАЛ  Мухьэмэдщ.

Урысейм мыгувэу нэхъри зиубгъу -              
ну къыщIэкIынущ - мыбы къыхы хьэну 
зегъэхьэзыр Осетие Ипщэм, абы те-
ухуа референдум екIуэкIынущ, зэ-
рыжаIэмкIэ, зы мазэ хуэдэ дэкIмэ. 
Щхьэусыгъуэр гурыIуэгъуэщ: тIууэ гуэ-
шауэ къэгъуэгурыкIуэ Осетиер мыгу-
вэу зы хъужынущ. Зы лъэпкъщи, зы 
республики щыпсэунущ. Псори тэ-
мэмщ. Ауэ куэд щIоупщIэ: Осетие 
Ипщэм и щапхъэм иримыкIуэну пIэрэ 
Абхъазыр? 

Уегупсыс зэрыхъунумкIэ, абы зэкIэ 
зигъэхьэзырыкъым ди къэралым 
 къы хыхьэну. Ар арыншами мыбы  
щыщ хуэдэщ. ЦIыху мин 250-рэ щоп-
сэури, абыхэм я процент 90-м урысей 

Урысей къэралыгъуэр къызэрыунэху-
рэ санкцэхэм зэи хэкIакъым: КъухьэпIэм 
щхьэусыгъуэхэр къегъуэтри, сыт щы-
гъуи зыгуэрхэр къыпеубыд. Пэжу, ди 
къэралым и закъуэкъым США-мрэ Ев-
ропэмрэ зы хуэлъэр. Ахэр куэдыкIей 
 мэхъу. Псалъэм и хьэтыркIэ, Америкэм и 
Штат Зэгуэтхэм 1962 гъэм щIыналъэ зэ-
мылIэужьыгъуэхэм псори зэхэту санк-
цэу 52-рэ, 1963 гъэм - 68-рэ яхуигъэувауэ 
щытащ. Аращи, мыр Iэщэ лъэщу сыт 
щыгъуи къагъэсэбэп, икIи ахэр жыжьэ 
къыщожьэ.

ТХЫДЭДЖХЭМ къызэрагубзыгъыжым 
тепщIыхьмэ, Урысейм япэ санкцэхэр къы-
хуагъэувауэ щытащ …1548 гъэм. Къы-
зэрыкIари зы мы хьэнэншэт:  пащтыхь Иван 
Грознэр нэ мыцэхэмрэ урым хэмрэ елъэIуат 
IэпщIэ лъапщIэхэу 120-рэ хуэдиз къыхуа-
гъэкIуэну. Мурадыр зыхуагъэзар про мыш-
леностым  и лъабжьэр ирагъэгъэтIы лъы-
нырт. Ауэ Къу хьэ пIэр зыхуэмеиххэр икIи 
зыщышынэр Урысейм зиужьынырт. Арати, 
къыхуадакъым.

Зэпымыууэ къефыгъуэ-къеижу къэгъуэ-
гурыкIуащ. Граждан зауэр  яухыу къызэра-
гъэпэща СССР-р зы махуи ягъэтынша-
къым. ИпэжыпIэкIэ ар яхэхуат зэрыбэлэ-
рыгъыу къепхъуэну хьэзыр хьэIуцыдзхэм. 
Абыхэм Совет Сою зым и Iуэху дамы-
гъэкIын папщIэ, уеблэмэ языны къуэхэм 
деж езыхэми зыхрагъэ лъафэрт. Езым 
 къилъыхъуэжын хуей хъурт хэкIыпIэ. Мис 
куэд дыдэм щыщу зы щапхъэ закъуэ: 
блэкIа лIэщIыгъуэм и 60 гъэхэм ди къэра-
лым и унафэщI Хрущёв ФРГ-м и канцлер 
Аденауэр елъэIуат газрэ щIыдагъэрэ зэ-
рагъэIэпхъуэну бжьамиишхуэхэр кърищэ-
ну - ди деж ахэр зэрыхъурейуэ щахуэгъэ-
жыртэкъыми щызэгуагъэвэн хуей хъурт. 
Дауи, ахэр фIагъкIи быдагъкIи къы-
кIэрыхурт. «Фэтщэ хъунукъым», - аращ жэ-
уапу къыпихар. ИлъэситI нэхъ дэмыкIыу 
Свердловск областым щыщ Первоуральск 
къалэм а зыщIэлъэIуа бжьамийхэр ща-
гъэхьэзыр  завод абрагъуэ щаухуауэ щы-
тащ. «Къыф хуэнэжащ фи гъущIыкIэхэр. 
Иджы фыхуеймэ, дэ фэтщэнщ!» - ехъур-
джэуат СССР-м и Iэтащхьэр къэзыгъэщIэ-
хъуауэ щытахэм.

Зэманым зехъуэж, апхуэдэ дыдэуи за-
хъуэж США-р зи пашэ КъухьэпIэм къигъэ-
сэбэп Iэмалхэми. Зыхуэдэ щымыIэ санк-
цэ ткIийхэр икIи зэкIэлъыкIуэхэр къыт-
хуи гъэувын папщIэ иджы тегъэщIапIэ 
ищIар, дауи, Урысейм Донбассым щып-
сэу урыс хэр ихъумэн мурадкIэ Украинэм 
щригъэ кIуэкI Iуэху хэхарщ. Ауэ, Прези-
дент Путин Владимир пасэу зэрыжиIа-
щи, абы щIимыдзами, нэгъуэщI щхьэу-
сыгъуэ къагъуэ тынут. Мурадыр инщ: и 
экономикэр зэхипIытIэу, Урысей Феде-
рацэр дунейм и  картэм иригъэкIынырщ. 
Ар зрагъэхъулIэн я  гугъэу зэкъуэуващ 
ини-цIыкIуи: США-м къы щегъэжьауэ 
 Лихтенштейным нэс. ИтIа нэ ягухэм жьы 
дихужынут. 

АрщхьэкIэ, «Хьэр мэбанэ, абы щхьэкIэ 
къэмыувыIэу чэруанри макIуэ» псалъэ-

жьыр зэрыпэжыр мыбдеж наIуэ щохъу. 
Дауи, тыншкъым апхуэдиз жагъуэгъу уи-
Iэну. Абыхэм уапэщIэтын папщIэ лъэща-
гъышхуэ ухуейщ. Апхуэдэ къару бгъэ-
дэлъщ дэ дызэрыгушхуэ ди къэралым. 
Лъэгуа жьэмыщхьэу ягъэтIысыным и 
пIэкIэ Урысейм езы КъухьэпIэр къигъэ-
гулэзащ. Пэжщ, къухьэпIэ компаниехэр ди 
деж  щы лэжьэжынукъым, ауэ абыхэм ящI 
хьэп шыпхэмрэ хущхъуэхэмрэ зыгъэ хьэ-
зырыну IуэхущIапIэхэр къэунэхуакIэщ. Зу-
мы хъуэкIыфын щыIэкъым. Ауэ Европэм 
сыт и пIэ иригъэувэфыну ищэху ди газым-
рэ щIыдагъэмрэ? Континентым къигъэ-
сэбэп газым и процент 40-р здикIыр Уры-
сейрщ. Языныкъуэ къэралхэм, псалъэм и 
хьэ тыркIэ, Австрием, апхуэдэ гъэсынып-
хъэу къигъэсэбэп псори езытыр дэращ. 
Бжьамийр зэрызэхуащIу, къэувыIэнущ мы 
зэманым зыужьыныгъэмкIэ бжьыпэр зы-
Iыгъ Германием и промышленностыр, ар 
езыр курыт лIэщIыгъуэхэм къыхэхутэжы-
нущ. Ар къэхъункIэ зэрыхъунум и шына-
гъуэр  къащхьэщыхьащ. Псом хуэмыдэу 
Путин Владимир рублкIэ газыр ищэным 
 зэ ры хуэкIуэр жиIа иужь. ИщIэ псори 
къызы хуэгъу КъухьэпIэм дежкIэ ар зыпэ-
мыплъа удыну къыщIэкIащ. Япэрауэ, руб-
лыр быдэ хъунущ, гъэсыныпхъэм и уасэр 
Европэм иубыдыфынукъым. ЕтIуанэрауэ, 
ар зы лъэбакъуэ къудейщ, абы къы кIэ-
лъыкIуэ нущ нэгъуэщIхэри. КIэщIу жып Iэ-
мэ, мы гувэу рублкIэ ящэну къыщIэкIынущ 
ди  щIы дагъэри, гуэдзри, щIыгъэп шэрхэри, 
 США-р зыкъуэс ди уранри  титанри. 
Къэдгъэлъэ гъуэнщи, иджы дол ларми 
 еврэми зэпыIуадз хъуащ. Къэбгъэлъэ-
гъуэну ирикъунщ Китаймрэ Сауд Хьэ-
рыпымрэ щIыдагъэр юанькIэ зэIа пахыну 
зэрызэгурыIуар. А псоми, шэч хэмылъу, 
къагъэ тIасхъэ США-р лъэщу щызыгъэт 
долларыр. 

КъухьэпIэр апхуэдизу зэрызыщытхъуж и 
зэкъуэтыныгъэри къэлэлащ, абы и къэ-
ралхэм уасэхэр щыдэуейуэ щIидза иужь. Я 
тыкуэнхэм гъуэтыгъуей е нэхъ лъапIэ 
 щыхъуащ ерыскъыхэкIхэр. Инджылызым, 
Франджым, Испанием, Италием, хэб-
гъэзыхьмэ, езы США-м бензиным и уасэр 
хэпщIыкIыу щыдэкIуеящ. Пэжу, европей 
къэралхэм я лIыщхьэхэм зэкIэ фэ зэтра-
гъауэ къэмыдзыхэу, Урысейр ягъэкъуаншэ 
газымкIэ зэрызэгурыIуахэр имыгъэзэщIэ-
жу, ауэ, дауи, жаIэркъым езыхэм зэгу-
рыIуэныгъэ псори хэутэн зэращIар. Зэгуэр 
Америкэм и Штат Зэгуэтхэм я президенту 
щыта Линкольн Авраам и ныкъуэкъуэгъу-
хэм ящыщ зым хужиIэгъар уигу къагъэ-
кIыж: «Абы и лыр узыркъым щIопщкIэ нэ-
гъуэщIым и щIыфэр щызэпрахулыкIхэм и 
деж, ауэ ар езым къызэрылъэIэсу гъуа-
хъуэу щIедзэ». Апхуэдэ щытыкIэм хуокIуэ 
Европэр. Абы къыдэIэпыкъуфыркъым газ 
ткIуаткIуэкIэ щIэзыгъэнэну къэзыгъэгугъа 
США-ри. Гъэсыныпхъэми къыщынэр-
къым: Европэр псэуфынукъым Урысейм и 
гуэдзыр имыIэу. ЩIыдагъэри зыгуэрщ, ауэ 
щIакхъуэ уимыIэу упсэуфынукъым. Ара-
щи, фIэфI-фIэмыфIми, КъухьэпIэм Уры-
сейр IэщIыб ищI хъунукъым. 

Пасэ зэманым жаIэу щы-
тащ: «Гъуэгу псоми Рим 
 ухуашэ». Абы ещхь гуэр 
къэхъуащ иджы: пса лъэ-
макъ хэм я нэхъыбэ дыдэр 
къы щыщIадзэри щау-
хыжри Украинэращ. Мазэм 
щIигъуауэ абы Урысейм 
Iуэху хэха щрегъэкIуэкI, 
иджыблагъэ езым къи-
лъыта Донецк, Луганск 
цIыхубэ республикэхэм 
шынагъуэр ящхьэ щы хы-
ным, я щIыналъэхэр зэ-
фIэгъэувэ жыным, нациз-
мэм и хумэбжьымэхэр щы-
гъэкIуэ ды ным, къару зэ-
гухьэныгъэ сыт хуэди 
хэ мы хьэу мамыру псэуныр 
къы зэгъэпэщыным хуэу-
нэтIауэ.

ЩЫТЫКIЭМ махуэ къэс 
зе хъуэжри, дэ, дауи, щхьэ-
течу дытепсэлъыхьыфыну-
къым а зэпэщIэувэныгъэм и 
хьэрискхъуэрисхэм, къы хэд-
гъэщын къудейщ телеви-
зорым къитххэмрэ газетым 
ятххэмрэкIэ псори дызыщы-
гъуазэр: Урысейм зригъэ-
хъулIащ абы и япэ лъэхъэ-
нэм зыхуигъэувыжа къалэн-
хэр къанэ щымыIэу: Украи-
нэм и пэжыпIэкIэ иIэжкъым 
авиацэ, тенджыз къарухэр, 
и танкхэм, топ зэмы лIэу-
жьыгъуэхэм, лъэ сыры кIуэ-
дзэхэм хэщIыныгъэ хьэлъэ 
ягъуэтащ, республикитIым я 
щIыналъэхэм ящыщу Киев 
IэщIэлъахэм я нэхъыбэ ды-
дэр хуит къащIыжащ. Псом 
нэхърэ нэхъыщ хьэращи, 
цIыху мамырхэр, ди зауэлI-
хэр хэмыкIуэдэным  хуабжьу 
хуосакъ.

Ауэ зэуэ дигу къокI мы 
упщIэхэр: сыт къызыхэкIар 
къаугъэр? Дуней псор къа-
кIэлъыплъу, куэдыр щэхуу 
къащыгуфIыкIыу щхьэ зэ-
зауэрэ славян лъэпкъитIыр, 
хэбгъэзыхьмэ, лъыкIэ зы 
лъэпкъыр, сыт яхузэрымы-
гъэгуэшар? А упщIэхэм ират 
жэуапхэр зэтехуэркъым, пэ-
жыр куэд щIауэ къэнэIуа 
пэтми.

СССР-р къутэжу хэта рес-
публикэхэр «кхъухь» зырыз 
итIысхьа иужь, абы и щIыпIэ- 
щIыпIэу щытахэм къыщы-
хъуа зэжьэхэуэныгъэхэм 
хуэ дэ Украинэр хэхуакъым. 
Абы занщIэу къищтащ 
къэралым ис цIыху псори 
зыщыщ лъэпкъым емы-
лъытауэ хуитыныгъэкIэ зэ-
хуэзыгъадэ, ядернэ Iэщэм 
къызэрыпыкIым щыхьэт те-
хъуэ, къару зэгухьэныгъэ 
сыт хуэди хыхьэныр зымы -
дэ конституцэ хъарзынэ. 
Езы Украинэр лъэщт про-
мышленностымкIэ, щIым 
къы щIах и къулеигъэхэмкIэ, 
я хьэсэхэм я бэвыгъэмкIэ. 
Ар Совет Союзым и нэхъ 
зызыужьа щIыналъэу щы-
тат, уеблэмэ и зэфIэкIкIэ 
Франджым хуагъадэрт. 
СлIожь, псэу тхъэжу. 

Ауэ, ди жагъуэ зэрыхъун-
щи, апхуэдэ сурэт гъэ щIэ-
рэщIам щIыбагъи иIэт и 
гупэм сыткIи къыщхьэ щы-
кIыу. Къэралым къы щы зэ-
рыщIэрыуэжырт зэгуэр 
 гугъуехьышхуэ пылъу щрау-
дыхауэ щыта национализ-
мэр. ЯпэщIыкIэ щэхуу, иужь-
кIэ нахуэу мыбы щагъэ-
лъахъшэу щыхуежьащ нэ-

гъуэщI лъэпкъхэм щыщ хэр, 
псом япэу урысхэр. Лъэпкъ 
лIыхъужьхэу къыщы щIи дзы-
жырт Мазепэ, Пет люрэ, Ско-
ропадский, Банде рэ, Шу-
хевич сымэ, нэгъуэщI еп-
цIыжакIуэхэри. Тхыдэр, Хэку 
зауэшхуэм и екIуэ кIыкIар 
щызэрахьэкIырт. Пэжщ, а 
псори зэкIэ гузэ вэгъуэ хуэ-
дэтэкъым: Украинэр къын-
тIэ-къынтIэщ, ауэ угу ры Iуэ-
фынущ. Хэбгъэ зыхь мэ, хэIу-
щIыIу ящIакъым СССР-р 
лъэлъэжа нэужь абы и ядер-
нэ Iэщэм щыщ Iыхьэ зыIэри-
гъэхьэну Киев хуабжьу 
зэрыхущIэ къуар. Ар зымыдэ 
Урысейм мыбдеж къы щы дэ-
Iэпы къуащ США -м и прези-
денту щыта Буш Джордж-
нэхъыжьыр: ар, дауи, хуей-
тэкъым цIыху куэд зэте-
зыукIэ а Iэщэ шынагъуэр 
зиIэхэм я бжыгъэм хэхъуэну. 

ЗэфIэувэ щытыкIэм гу 
 лъатэртэкъым е лъамытэу 
фэ зытрагъауэрт Украи -
нэм щылажьэ ди дипло-
матхэм.

Ар къыщиудащ 2014 гъэм. 
Янукович Виктор къэра -  
лым и президенту хаха иужь 
япэм а къулыкъур зыIыгъа -
хэм яхуэмыдэу, ар Уры-
сеймкIэ къаплъэрт, къу хьэ-
пIэмкIэ мыхъуу. Ауэ Вашинг-
тонрэ абы и блыгущIэтхэм -
рэ Украинэм нэ къращакIэт, 
Урысейм къыпэщIэбгъэувэ 
хъуну къарууэ къалъытэри. 
Псори къыщынэр зы ма-
щIэт: КъухьэпIэм и жыIэм 
щIэувэну президент къы-
хуагъуэтынырт. ИкIи мис ап-
хуэдэ Iэмал къыкъуэ кIащ: 
Януковичрэ абы и прави-
тельствэм хэтхэмрэ Iулъ хьэ-
хэр къыIахыу, мылъкухэр 
 зэхадыгъуэу ягъэкъуэншащ. 
ЦIыху минхэр щызэхуэсу 
 хуежьащ майданым (тырку-
бзэщ, «утыку» жиIэу аращ). 
Абыхэм я бжыгъэм хэхъуэ 
зэпытт. Псом хуэмыдэу куэд 
къикIырт нацистхэм я гуп-
сысэхэм итхьэкъуахэм я аб-
гъуэу ува КъухьэпIэ Украи-
нэм. ЩытыкIэр кIуэ пэтми 
зэщIэплъэрт. ЦIыхухэри жэ-
щи махуи зэхэтт хьэфэхэр 
ягъэсу, абыхэм ерыскъы 
къы хуахьырт цIыхубз гу-
щIэгъулыхэм, къапщтэмэ, 
США-м и посольствэм и 
лэжьакIуэхэми. Зэрызехьэм 
«кърихьэлIащ» куржы фо-
чауэхэри (илъэс зыбжанэ 
дэкIа нэужь абыхэм зау-
мысыжынущ универмагым, 
гъунэгъуу щыт нэгъуэщI 
 унэ хэм я щхьэмкIэ къеу-
хыурэ цIыхухэм зэрахэуам-
кIэ). Иужь кIэ къыщIрагъэ-
дзащ апхуэдэ хьэкIэкхъуэ-
кIагъэр Янукович и унафэ -
кIэ ялэжьауэ. 

Арати, хабзэкIэ хаха пре-
зидентыр традзащ, властыр 
яIэрыхьащ нацианалист 
еру хэм, фашист хуэмэбжьы-
мэхэм, Урысейми урысхэми 
къатеплъэ мыхъухэм. Къа-
пэщIэувахэм я мызакъуэу, 
цIыху лажьэншэхэри зэт-
раукIащ. Иджыри къэс 
 гъущыжакъым, псалъэм и 
хьэтыркIэ, Одессэ и Проф-
союзхэм я унэм щагъэжа 
лъыр. Абыхэм щIыналъэ -
хэм щыпсэухэм хуагъэуващ 
 украиныбзэкIэ фIэкIа мып-
сэлъэну, школхэм анэ дэлъ-
хубзэр щамыджыну. Гузэ-

вэгъуэр щалъэIэсым, 
 Къры мым и цIыхухэм ре-
ферендум ирагъэкIуэкIащ 
Урысейм гухьэжыным теу-
хуауэ икIи абы кърикIуахэм 
япкъ иткIэ хытIыгу ныкъуэр 
ди къэралым щыщ хъужащ. 
Донецк, Луганск областхэм 
IэщэкIэ зэщIэузэда опол-
ченэхэр щызэхашэри, щхьэ-
хуэу щыт цIыхубэ респуб-
ликэхэр къыщызэрагъэпэ-
щащ. Сыт хуэдизрэ къарукIэ 
еныкъуэкъуами хьэщ хьэ ры-
Iуэхэр щыфIагъэкIакъым 
къыщагъэувыIа щIыпIэм. 
Кърымым и Iуэху къикIащ: 
Урысейм и дамэм щIэува - 
ти, абыхэм бийр ялъэIэса -
къым. Ауэ зи гугъу тщIы щIы-
налъитIыр иджы илъэсий 
хъуауэ мафIэм хэтщ - бое-
викхэм жэщ-махуэ ямыIэу 
топышэхэр трагъэлъалъэ, 
цIыху куэд хэкIуадэу. 

КъэралиплIыр - Германи-
ер, Франджыр, Урысейр, 
езы Украинэр - хэту Минск 
щызэращIылIа зэгурыIуэ-
ныгъэхэми къикIа щыIэ-
къым - къызэрыщIэкIамкIэ, 
Киев ахэр игъэзэщIэн му-
ради иIэхакъым. Ар Iэщэ -  
кIэ къэзыкудэ США-мрэ 
 НАТО-мрэ къакъуэгушху-
кIырти, кIуэ пэтми Iэубы-
дыпIэншэ хъурт. Хэбгъэ-
зыхь мэ, республикитIым я 
гъунапкъэхэм къару лъэщ 
къришэлIащ уащхъуэдэ-
мыщхъуэу къатеуэу ахэри 
Кърымри «хуит» къищIы-
жыну. Нэхъ жыжьи Iэбэрт: 
Кубанри зыхигъэхьэжыну, 
уеб лэмэ Ростов, Белгород 
областхэри ядигъэкIуэну. 

Абы щыгъуэми блэкIар 
 къуэгъэнапIэ жыжьэ къуа-
дзэжакIэт. Псори «ящы-
гъупщэжащ». Ауэ пэжыр 
дэнэ здэпхьынур? ЕтIощIа -
нэ лIэщIыгъуэм и пэкIэ Ук-
раинэ къэрал зэрыт картэ 
дунейм щыIэхакъым. УФ-м и 
Президент Путин Влади - 
мир шэрыуэу зэрыжиIащи, 
абы укъыхэмыщтыкIыу уе-
джэ хъунущ «Владимир 
Ильич Лениным и респуб-
ликэкIэ». Урысей империем 
щыщ щIыналъэ къызэры-
гуэкIыу щытам СССР-р къы-
щызэрагъэпэщым хагъэ-
хьащ Донецкрэ Луганскрэ. 
Вождыр зэрегупсысамкIэ, 
«пролетариатым и мэ» ща-
гъэун папщIэ: а къалитIым 
хуабжьу зыщиужьат про-
мышленностым, псом хуэ-
мыдэу жыр гъэжыным. Дри-
гушхуэу ар дэ къридгъэ-
лъэгъуэфынущ мы зы щап-
хъэ закъуэмкIэ: 1829 гъэм 
адыгэлI хахуэ Хьэшыр Чы-
лар дунейм щыяпэу Iуащ-
хьэмахуэ и щыгум зэры-
дэкIам щыхьэт техъуэ тхы-
гъэр жыр хьэрф пIащэхэм-
кIэ зытегъэуа плитэ дахэр а 
илъэс дыдэм щагъэжар Лу-
ганскщ. 

Абы ещхь щхьэусыгъуэ-
хэмкIэ Украинэм щыщ 
 хъуащ нэхъапэм ар зи 
пщыхьэпIэ къыхэмыхуа нэ-
гъуэщI урыс щIыналъэхэри. 
Псалъэм и хьэтыркIэ, гуры-
Iуэгъуэкъым Одессэ абы 
зэрыхэхуа щIыкIэр. 

Нэхъ телъыджэжщ Кърым 
хытIыгу ныкъуэм къыщы-
щIари. Ар Хрущёв Никитэ 
Киев тыгъэ хуищIащ ...Ук-
раинэр Урысейм къызэ ры-
хыхьэрэ илъэс 300 зэры-
рикъум и саулыкъукIэ. Псо-
ри тыншу екIуэкIащ: апхуэ -
дэ лъэбакъуэшхуэ щачкIэ 
референдумхэр ирагъэ-
кIуэкI хабзэщ, ауэ мыбде-
жым дакъикъэ 15-м къи-
тIасэу Iуэхур щызэфIагъэ-
кIащ. ЗэрыгурыIуэгъуэщи, 
ар яфIэфI-яфIэмыфIкIэ зы-
ри зыми еупщIыхакъым. 

Мис апхуэдэу зэрагъэп-
цIауэ щытащ иджы уры-
сымэ къащыщIихьэ мыхъу 
къэралыр. Ауэ, итIани, тын-
шу, ефIакIуэу икIи хэкI 
 щы мыIэу псэуфынут 
лъэпкъ  хэм я зэхуэдэ хуиты-
гъэхэм, езым и конститу -
цэм къыщыгъэ лъэгъуахэм 
тетамэ. 

паспорт яIэщ. Абыхэм ялъос УФ-р 
езым и цIыхухэм зэрахуэупсэ псори. 
Республикэм и ахъшэр урысей 
сомырщ. Абы и мылъкум и Iыхьэ 
щанэр Урысейм и федерацэ бюдже-
тым къы хокI. 

Абхъазым IэнатIэ Iутхэр щыма-
щIэщ. Мыбы дэтхэнэ унагъуэми хадэу 
сотыхи 10 хуэдиз щиIэщ. И мандарин 
къудейуэ зы илъэсым сом мин 500 и 
уасэ къыщрахьэлIэ. Ар дэлэлу къэув 
сондэджэрхэм иратмэщ. Езыхэм 
ящэжмэ, хуэдитIкIэ нэхъыбэ къыщIа-
хыф. Куэ дым тенджыз Iуфэм Iут 

унэжь цIыкIу хэм зыгъэпсэхуакIуэ 
 къакIуэхэр щIагъэтIысхьэ. Хэти ха-
дэхэкIрэ пхъэщхьэ мыщхьэмрэ, е 
унэм щагъэхьэзыра  шагъыр ящэ. Нэ-
гъуэщIхэм шаш лыкхэр, лы зыдэлъ 
хъыршыныр ягъа жьэ. Налог зыми 
итыркъым. 

АтIэ, а фIыгъуэ псоми зыщIыпа-
гъэкIынур сыт? Ауэ, псом нэхърэ нэ-
хъыщхьэр аращи, Абхъазым теуэну 
зыри тегушхуэнукъым: абы къыщ-
хьэщыжын иIэщ. Ауэ, щытыкIэм зи-
хъуэжмэ, шэч хэлъкъым ари Урысейм 
къызэрыхыхьэнум.

Газыр зэрыкIуэ бжьамийхэр.

Донецк областым хыхьэ Мариу-
поль къалэ дахащэм зэхэкъутэны-
гъэ хьэлъэхэр игъуэтащ.

Урысейм гъуэгуанэ хьэ-
лъэ къикIуащ. Мызэ-мытIэу 
ди къэралым къытехуащ 
бийм и удын гуащIэхэр, 
ишэчащ бэлыхь куэд, къы-
зэринэкIащ политикэм еп -
ха къэгъэшыпIэ задэхэр. 
Дауэ хъуми, дапщэщи дэ 
къэдгъуэтыфащ хэкIыпIэ 
тэ мэмхэр, дыхэпсэукIы-
фащ дызэрыхуа щытыкIэ 
гугъухэм, лъэпощхьэпо 
къы зэднэкIыурэ ипэкIэ ды-
кIуэтэфащ. Апхуэдэхэм 
деж дяпэ итащ гъуэгугъэ-
лъагъуэ тхуэхъу, сыт хуэдэ 
Iуэху къиинми хэкIы пIэфI-

хэр къыхуэзыгъуэтыф пашэхэр. 
Жириновскэр щытащ лIыгъэрэ къарурэ зыхэлъ, 

акъылышхуэ зыбгъэдэлъ, куэдым фIыуэ хэзыщIыкI 
 политик Iущу. Хуэфащэ дыдэу абы и цIэр Урысейм и 
тхыдэм къыхэнащ политик къызэрымыкIуэу, гъуэгу-
щIэм теува къэралым и президент хэхыныгъэхэм зи 
щхьэ хущытыжу хэтыфа цIыхуу. 

Аращ СССР-м щыяпэу оппозицэ парт къызэзыгъэпэ-
щауэ щытар. ЛДПР-р къызэрыунэхуар хъуащ Жири-
новскэм гъащIэм щиIа ехъулIэныгъэ нэхъ лъагэ дыдэу. 
А партым и пашэу ар щытащ илъэс 30-м  щIи гъукIэ. Вла-
димир Вольф и къуэр я егъэджакIуэу, унэ тIакIуэу, ущи-
якIуэу къэзылъытэу зы щIэблэкъым   абы  игъэсар. 

Пэжщ, Жириновский Владимир цIыхухэр зэхуэмыдэу 
хущытащ. АтIэми зыми зэи жиIэфакъым абы иджырей 
Урысейм и политикэм увыпIэшхуэ щимыубыдауэ. Жи-
риновскэм жиIэ псори къащтэртэкъым, и телъхьэ 
 мыхъуи щыIэт, арщхьэкIэ иужькIэ нэрылъагъу хъурт а 
политикыр захуэу, жыжьаплъэу зэрыщытыр. 

Сыт щыгъуи ищIэрт щытыкIэ хэхам зэрыхущы тыпхъэ 
щIыкIэр, абы ехьэлIауэ зэфIэхын хуей Iуэху гъуэхэр. Сыт 
хуэдэ гугъуехьхэр Iуэхум хэлъами,  Жириновскэр уи 
 гъусэмэ, укъимыкIуэту, шынэ умыщIэу къалэным 
упэрытт. 

ЛIэщIыгъуэ блэкIам и 90 гъэхэм Урысейр зэхэ м ы къу-
тэу къэгъэнэныр, парт IэнатIэр быдэу зэтеухуэныр, 
 Урысейм иIа лъэщагъыр егъэгъуэтыжыныр, Урыс гъат-
хэр, Кърымыр зыгуэхьэжыныр - ахэр ящыщщ Жири-
новскэм зи гугъу ищIауэ иужькIэ нэрылъагъу хъуа Iуэху-
гъуэ куэдым. 

Урысейм и дежкIэ Владимир Вольф и къуэр къэхъу -
нур зыщIэ цIыху жыжьаплъэт. Абы быдэу и фIэщ хъурт 
Урысейр лъэкIыныгъэшхуэ зиIэ цIыхубэ зэрыс къэрал 
лъэщу зэрыщытыр. ТекIуэныгъэмрэ ехъулIэныгъэмрэ 
дахуэзышэ гъуэгущ дэ дызытетыр. Абы къытхуигъэна 
уэсятым шэч хэмылъу дыхуэпэжынущ. 

ДогъэлъапIэ и фэеплъыр, дронэщхъей ар дунейм 
зэрехыжам. 

ЛДПР-м и Къэбэрдей-Балъкъэр
щIыналъэ къудамэ.

Жириновский Владимир 
Вольф и къуэр

Сыт и ныбжьми, сыт хуэдэ лъэпкъ къыхэкIами, сыт 
хуэдэ унагъуэ щалъхуами, цIыхубзыр цIы хубзщ… Ар 
зыхуейри, зыщIэхъуэпсри, и гум илъри нобэр 
 къыздэсым зы цIыхухъуми нэсу къыгурыIуа къым. 
ЦIыхубз псори зэзыпхыжыр, зэщхь зыщIыр зыщ - 
псори насып хуейщ. А насыпым къызэщIиу быдэр 
къыпхуэIуэтэнукъым, апхуэдизкIэ куэд мэхъури: 
щхьэж езым и еплъыкIэ иIэжщ, зым и хъуэпсапIэр 
 адрейм ейм хуэдэкъым. Аращи, цIыхубзыр  псоми 
зэуэ икIи асыхьэту хуэныкъуэу къалъытэ. ЦIыхухъу-
хэм «насып» псалъэм и мыхъэнэр къа щыгурымыIуэ, 
щызэхамыщIыкI щыIэщ, ауэ дэ, цIыхубзхэр, дыкъы-
зыхуигъэщIари, дыщIэпсэури, ди гъащIэм и мы хьэ-
нэуэ къэтлъытэри, фIы дыдэу тщIэжу къытщохъу, 
псалъэкIэ къытхуэмыIуатэми…

ЕУЭРИ, зы уэркъыжь гуэрым къуищ иIэт, жи. Щыри 
фызкъэмышэт. Уэркъыр жьы дыдэ хъуат и тетыгъуэр 
къызыхуигъэнэнур къыхуэмыщIэурэ, хэмыдэфурэ. 
«ЦIы хубзхэр зыхуеймрэ зыщIэхъуэпсымрэ къэзыхутэм 
си мылъкумрэ тетыгъуэмрэ зэрыщыту къыхуэзгъэ-
нэнущ», - зэгуэр жиIащ адэм. ЩIалэхэр ежьащ, жи, 
 цIыху б зыр зыхуейм и жэуап къагъуэтыну.

Мазэ бжыгъэкIэ  къаущыхьауэ, нэхъыщIэр мэзым 
щIэту уд фызыжь ирихьэлIащ. ЩIалэр игъэ хьэщIащ, 
 игъэшхащ, иужьым къеупщIащ:

- Сыт уэркъ щауэм уи закъуэ мэзым щыпщIэр? - жи-
Iэри.

ЩIалэр къыщIежьар хуиIуэтащ удым. 
- Уэ пщIэрэ, ди анэ, цIыхубзхэр зыхуейр? - йоупщI ар 

удым. 
- СощIэ! - и нэр къилыдыкIащ фызыжьым.
- КхъыIэ, къызжеIэ! - лъэIуащ щIалэ къуданыр. 
- БжесIэнщ, ауэ абы щхьэкIэ щхьэгъусэу сыкъэпщтэ-

нущ.
Щауэр гупсысэщ-гупсысэри, арэзы хъуащ.
- ЦIыхубзхэр хуейщ сыт щыгъуи езыхэр зэрыхуейм 

хуэдэу псори щытыну. 
- ГурыIуэгъуэщ. АтIэ, сэ сежьэжынщ, мыпхуэдэ ма-

хуэм фызышэр къыпкIэлъыкIуэнущи, хьэзыру щыс, - 
жиIэри, щIалэр шэсыжащ.

ЩIалэм ихьа жэуапым уэркъыжьыр арэзы ищIати, и 
пщыгъуэри и мылъкури и къуэ нэхъыщIэм къритащ, 
фызышэри удым кIэлъигъэкIуащ. НысащIэр къыща-
шам щIалэр къэуIэбжьат - абы нэхърэ нэхъ дахэ ду - 
нейм темыт жыхуаIэм хуэдэу тхьэIухуд хъуати. Псоми 
ягъэщIагъуэрт щауэм щхьэгъусэу къыхуашам и даха-
гъэр. ХьэгъуэлIыгъуэр зэфIэкIри, щауэр лэгъунэм щIы-
хьэжащ. НысащIэр уд хъужауэ къежьэу щыст. 

- Иджы сэ зы упщIэ уэстынущи, къызэдаIуэ, - жиIащ 
удым. - Хэдэ, ухуеймэ игъащIэ псокIэ нобэ сыкъызэ рып-
лъэгъуам хуэдэу дахэу сыщытынщ, ухуеймэ, уду сы-
къэнэнщ. 

- Уэ узэрыфIэфIым хуэдэу щIы! - жэуап итащ щIалэм. 
- ЦIыхубзхэр дызыхуейр пщыгъупщакъым, зэхэп щIы-

кIащ, къыбгурыIуащи, дахэу сыкъэнэнщ, - жиIащ жи 
удым. 

Зэыгъэхьэзырар  ФЫРЭ  Анфисэщ.

Сыт зыхуейр цIыхубзхэр?

Къэбэрдей-Балъкъэрым ЩэнхабзэмкIэ и министер-
ствэр, «КъБР-Медиа» къэрал кIэзонэ IуэхущIапIэр, 
 КъБР-м и Журналистхэм я зэгухьэныгъэр, «Адыгэ 
 псалъэ», «Кабардино-Балкарская правда», «Заман», 
«Горянка», «Советская молодёжь» газетхэм, «Iуащхьэ-
махуэ», «Литературная Кабардино-Балкария», «Минги 
Тау», «Нур», «Нюр», «Солнышко» журналхэм я редакцэ-
хэр, «Къэбэрдей-Балъкъэр» ВТК-р, «КъБР-инфо» хъы-
барегъащIэ агентствэр, «Эльбрус» тхылъ тедзапIэр 
 яхуогузавэ радионэтынхэр зэхэгъэувэнымрэ къыдэ-
гъэкIынымкIэ редакцэм и редактор Танэ Римэ Хьэлий    
и пхъум абы и адэ Жэмыхъуэ Хьэлий Хьисэ и къуэр 
дунейм зэрехыжам къыхэкIыу. 

ГъащIэ узыншэм хуаущий

Дуней гупкIэм имыс 
лъэпкъ щыIэкъым

ЗЫ ТХЫЛЪ гъэщIэгъуэн е кино-
фильм  гуэр узыIэпишэу уеплъарэ гу-
къинэж къыпщыхъуамэ, зыкъомрэ уи-
мыутIыпщу щытыкIэ уохуэ, уи нэр зэ-
теппIэмэ, узэджам е узэплъам укъы-
хэхутэу, къэхъукIащIэ екIуэкIхэм ухэту 
зыкъыпщыхъужу. Щоджэн Аксанэ и 
тхыгъэм апхуэдэ дыдэущ узэреджэр, 
узыIэпешэ, укъыIэщIэкIыну ухуэмейуэ 
зыхыуегъэлъасэ. «Мы романыр гъэ-
щIэгъуэнщ, сюжетри къуэпсыбэу зэ-
кIэщIокI. Зы теплъэгъуэр нобэрей ма-
хуэхэм теухуа хуэдэу укъыщытеувы Iэ-
кIэ, зыхыумыщIэжу нэгъуэщI сюже-
тым ухохьэ, ари зэманкIэ узыхэта 
Iуэху гъуэм фIыуэ пэжыжьэу. Мыбдеж 
ущрихьэлIэнущ пасэрей адыгэпщ Ре-
дадэрэ урыс джыназ Мстиславрэ зэ-
рызэбэнам и хъыбарым, ТавриещIым 
щыIа адыгэ пщыгъуэ Тудэрейр Уэсмэн 
пащтыхьыгъуэм зэрыпэщIэувам и 
тхы дэжьми ущыхуэзэнущ, КъурIэ ным-
рэ ТэурэтымкIэ дызыщыгъуазэ бе-
гъым бархэм я гъэсэпэтхыдэхэми ды-
щедэIуэнущ. ЗэрыгурыIуэгъуэщи, тхы-
дэм зэпэщIиха къэхъукъащIэ къудей-
къым, дэтхэнэ зы хъугъэщIагъэр 
зэ хьэ лIакIи зытеухуакIи зэтехуэркъым. 
Ауэ а псор зэзыпх шхэпс щыIэщ – зы 
адыгэ къуажэжь щыпсэу адыгэ уна-
гъуэ къызэрыгуэкIым и щыIэныгъэ 
къы зэрыкIуэм ахэр апхуэдизкIэ зэгъу-
нэгъу ещIри, дыгъуасэ къэхъуари, но-
бэ екIуэкIри, пщэдейм зыпэплъэри а 
блэкIам и зы далэ хуэдэу къыпфIощI», 
– жеIэ романыр хьэлэмэт дыдэ 
къызыщыхъуа, тхылъ тедзапIэм и ре-
дактор нэхъыщхьэ Котляров Виктор.

Пэж дыдэу, зи зэхэлъыкIэкIэ зэб-
гъэщхь хъун щымыIэ романыр фан-
тастикэ хуэдэу къыпщыхъунущ икIи 
зыкъомкIэ Щоджэным нэхъапэ къы-
дигъэкIа «Къапхъэнхэмрэ пащтыхьы-
гъуэхэмрэ» тхыдэ-фантастикэ ро-
маным поджэж. Романым къиIуатэр 
кIэщI дыдэу фигу къэдгъэкIыжынщ. 
Ди лъэхъэнэгъу, адыгэ журналист 
щIалэ Аслъэнбэч къыщыщIедз блэ-
кIам, ди лъэпкъыр гъуэгу зэхэкIыпIэхэм 
нэсыхукIэ здигъэзэну лъэныкъуэр 
къыщыхих илъэс гъае зэхуэмыдэхэм. 
Аслъэнбэч екIуэкIым и кIэлъып-
лъакIуэ, лъэхъэнэ зэблэкIыгъуэ-                  
хэм зыщы зыплъыхь къэкIухьакIуэ 
 къудейуэ къанэркъым; абы и къару 
илъщ адэжь лъахэм и Iуэхум фIы и 
лъэныкъуэкIэ зыкъезыгъэгъэзэн гуп-
сысэхэмрэ Iуэху бгъэдыхьэкIэхэмрэ 
пащтыхьхэмрэ тетхэмрэ ябгъэди-
лъхьэну. Ар зыхуэзэри цIыху къызэры-
гуэкIкъым, атIэ, лъэхъэнэ зэхуэ мы-
дэхэм псэуами, дунейпсо тхыдэм 
лъэужьышхуэ къыщызына цIыхуи-
щым яIуощIэ: Къэбэрдейм и пщыш хуэ 
ХьэтIохъущокъуэ Кургъуокъуэ, Урысей 
пащтыхьыгъуэм и тахътэм куэд 
дэмыкIыу техьэну пащтыхь щауэ Алек-
сандр Ещанэм, Гитлер Адольф 

Дахагъэу дунейм тетыр къызыдэуш гъатхэм и ма-
хуэшхуэр егъэлъапIэ Лэскэн районым хыхьэ Урыху 
къуа жэм щыщ Джаурджий Женя. Гуапагъэмрэ гума-
щIагъэмрэ и Iэпэгъуу къэгъуэгурыкIуэ нанэ Iумахуэм и 
ныбжьыр нобэ илъэс 81-рэ ирокъу.

ПщIэ зыхуэтщI, фIыуэ тлъагъу Женя! 
Уи узыншагъэр быдэу, уи дэрэжэгъуэм, беягъэм хэхъуэ 

зэпыту, гуфIэгъуэр уи куэду, нэщхъеягъуэр къып-
пекIуэкIыу, уи гум илъыр къохъулIэу уи гъащIэр Тхьэм 
къыпхузэпищэ! Хабзэ, нэмыс, цIыхугъэшхуэ пхэлъу укъо-
кIуэкIри, уузыншэу, уи пщIэм адэкIи хэхъуэу упсэуну дыно-
хъуэхъу. 

Нотхэ я унагъуэр.

Жэуаплыныгъэшхуэ зы-
пылъщ дохутыр IэщIа-
гъэр. Абы и дэтхэнэ унэ-
тIыныгъэми уехъулIэн 
 папщIэ щIэныгъэшхуэрэ 
 Iэзагъышхуэрэ б бгъэ дэ-
лъын хуейщ. Адрей псом 
хуэдэжкъым педиатриер, 
къеузыр къыбже зымыIэф 
сабийм и щы ты кIэр зы-
хуэдэр къэпхутэныр тынш-
къым. А Iуэхум зэфIэкI 
 лъагэхэр къыщигъэлъа-
гъуэу и лэжьыгъэр ире-
хьэкI (Сэральп) Хьэ тыхъу 
Мадинэ.

«И IЭЩIАГЪЭМКIЭ Тхьэр 
къыхуэупсащ, зи къалэным 
фIыуэ хэ зы щIыкI дохутыр 
телъы джэщ»,  - жаIэ а 
бзылъхугъэм щхьэкIэ ар 
зэIэза сабийхэм я адэ-
анэхэм. 

2005 гъэм КъБКъУ-м и медицинэ къуда-
мэр къиухри, Мадинэ адэкIэ и щIэныгъэм 
щыхигъэхъуащ Республикэ клиникэ сабий 
сымаджэщым и интернатурэм, къы-
кIэлъыкIуэу Санкт-Петербург дэт МАПО-м и 
ординатурэм. 2010 гъэм абы лэжьэн 
щыщIидзащ УФ-м и Президентым и Iуэху-
хэр зегъэ кIуэ нымкIэ IэнатIэм и Клиникэ сы-
маджэщым и педиатрие къудамэм.   2014 
гъэм и гъатхэпэ мазэм Хьэтыхъур педиатру 
уващ Москва дэт сабий поликлиникэ 
 №28-м профилактикэмкIэ и къудамэм. 
ПIалъэ гуэркIэ лэ жьыгъитIри зэдихьу 
 къекIуэкIащ. Иджыпс ту ар щолажьэ Нал-
шык къалэ дэт Республикэ клиникэ 
сымаджэ щым, «Инимед», «Энклиник» ме-
дицинэ центрхэм.

Мадинэ сытым дежи хущIокъу и щIэны-
гъэм, зэфIэкIым зэрыхигъэхъуэным. «Но-
бэ рей медицинэм псынщIэу зеужь, Iэма-
лыщIэ куэд къыхохьэ. ЩIэуэ унэтIыныгъэм 

Урысей МВД-м Аруан районым щиIэ 
 къудамэм балигъ мыхъуахэм я Iуэхухэм-
кIэ и лэжьакIуэхэм Къэхъун, Псынабэ, 
Псыкуэд жылэхэм я курыт еджапIэхэм 
«Урысейм и сабийхэр-2022» Iуэхум хиу-
бы дэу щрагъэкIуэкIащ «Узыншэу псэу-
ным и телъхьэу» фIэщыгъэр зиIэ сурэт 
зэпеуэр. 

КЪЭПЩЫТАКIУЭ гупым хэтхэм къыха-
хащ лэжьыгъэ нэхъыфIу тху. Ахэр зи 
 IэдакъэщIэкIхэм хуагъэфэщащ Аруан 
 районым щыIэ ОМВД-м и унафэщIым и 
 къуэдзэм къыбгъэдэкI щIыхь тхылъхэр. 
Апхуэдэуи Iуэхум и къызэгъэпэщакIуэхэм 
зэпеуэм хэта ныбжьыщIэхэм ящыщу зи 
Iэдакъэ щIэкIхэр нэхъ ягу ирихьа 12-м фэ-
еплъ тыгъэхэр хуащIащ. 

СурэтыщI ныбжьыщIэ 
Хьэ цIыкIу Миланэ и Iэда-
къэ щIэкIхэм я гъэлъэ-
гъуэ ныгъэ Лъэпкъ музейм  
къы щызэIуахащ. Абы зы-
къ ра гъэхьэлIат сурэ тыщI-
хэм, гъуазджэм дихьэх-
хэм,  езым и ныбжьэ гъу-
хэм. Мэлы жьы хьым и кIэ 
хъуху щыIэну выставкэм 
Миланэ утыку къыщри-
хьащ ятIагъуэ гъэ  жьам 
къы хищIыкIа (ке рамикэ) 
хьэпшыпхэр. 

ГЪЭЛЪЭГЪУЭНЫГЪЭ 
къызэ Iу  хыкIэм и хабзэу 
у вам къыщхьэщыкIырт 
пшы  хьыр: абы къэпсэлъа-
пIэ утыку иIакъым. Езы Ми-

«Зыуэ щыт Урысейм» и жэрдэмкIэ 
къэрал псом щрагъэкIуэкI узынша-
гъэр  хъумэнымрэ  егъэфIэкIуэным-
рэ хуэунэтIа спорт зэхыхьэхэр. Къэ-
рал Думэм и депутат прохладнэдэс 
Родинэ Викторие хэтащ Къэбэр-
дей-Балъкъэрым хыхьэ Кэнжэ къуа-
жэм дэт «Пять колец» спорт ком-
плексым щекIуэкIа школакIуэхэм я 
спорт махуэшхуэм. 

ЕДЖЭНЫМ къыщыдэхуэ зэманыр я 
узыншагъэм хухэзыхыну мурад зыщIа 
сабийхэм папщIэ мастер-классхэр 
къызэрагъэпэщащ тхэквондомкIэ 
Уры сейм и командэ къыхэхам хэтхэм. 
Абыхэм ящыщщ Урысей Федерацэм 
щIыхь зиIэ и тренер Ахъмэт Амир. И 
гъэсэныгъэ лэжьыгъэм къриубыдэу 
абы игъэхьэзыращ къэралым и зэхьэ-
зэхуэхэм щытекIуа е къыщыхэжа-
ныкIа спортсмен 30-м щIигъу, Европэ 
зэпеуэм пашэныгъэр щызыубыда 
тхэквондоиститху, дунейпсо зэхьэ-
зэхуэм къыщыхэжаныкIа, зи узынша-
гъэм щыщIэныгъэ зиIэхэм я къэрал-
псо чемпионхэмрэ тэмэму зэхэ зы-
мыххэм я дунейпсо чемпионрэ. 

Зи узыншагъэм щыщIэныгъэ зиIэ-
хэр метр 800-м къыщызэдэжэнымкIэ 
къэралым и чемпион, метр 1500-м 
къыщызэдэжэным Урысейм и рекорд 
щызыгъэува Родинэ Викторие фIыщIэ 
яхуищIащ партым и жэрдэмыр къа-

Акъылымрэ псэмрэ узыхуашэр
ланэ зыхуеяр къэ зы-
цIыхухэм, и гуащIэр зы-
фIэгъэщIэгъуэнхэм, и 
 лэ жьыгъэхэм еплъыну зы-
къ  ре зыгъэхьэлIэхэм гуп-
сэхуу, зыри зэран къа-
хуэмыхъуу пэшым зы-
щаплъыхьынырщ. 

БлыниплIым фIэлъщ 
тхы  лъымпIэ Iувым къы хэ-
щIыкIа теплъэ гъэщIэгъуэн 
инхэр. Плъыфэм куэд къы-
зэриIуатэм и щыхьэту, ке-
рамикэ лэжьыгъэхэри 
тхылъымпIэм къыхищIы-
кIахэри щхъуэкIэплъыкIэщ. 

IэдакъэщIэкIхэм ущеплъ-
кIэ, нэм къыIуедзэ я фIэ-
щыгъэ гъэщIэгъуэнхэр. 
Ахэр ехьэлIащ плъыфэ 

хужьым и дунейм - щIэдза-
пIэм, хьэмэрэ фIыцIэм и 
ду ней кIэухым, куэд дыдэ 
яхэтщ хьэршым, нэкIэ умы-
лъагъуу псэкIэ зыхэпщIэ 
Iуэхугъуэхэм. Аращ Хьэ цIы-
кIум игъэнэхъапэри: уи 
псэм и къулеигъэращ нэ-
къы фIэщIхэм япэ итын 
хуейр. 

Пэшым узэрыщIыхьэу гу 
лъыботэ егъэувэкIауэ щыт 
кумбыгъэ (чашкэ) куэдхэм. 
Ахэр хэти гъуэжьщ, хэти 
плъыжьщ, хэти къащхъуэщ,  
я мыхьэнэри плъыфэхэм 
зэ ращIэгъэпщкIуар уи 
фIэщ  мэхъу.  

- Литературэм, гъуаз-
джэм  я гугъу ирисщIыну 

сытым дежи псалъэ къы-
зомэщIэкI. Абыхэм си псэм 
къыщагъэуш гупсысэхэм 
къызат гурыщIэр апхуэдиз-
кIэ лъапIэщ си дежкIи, 
щыму сакIэлъыплъмэ нэхъ 
къызощтэ. Сыщымыну сы-
щыхуей зы зэIущIэщ мыр, 
шэч хэмылъуи, гупсысэ куу 
зыщIэлъ IэдакъэщIэкIщ 
Миланэ ди пащхьэ кърихьа-
хэр, - къызжиIащ сурэтыщI 
цIэрыIуэ Црым Руслан.

ИщхьэкIэ къызэрыхэзгъэ-
щащи, къызэрыгуэкI гъэ-
лъэ гъуэ ныгъэу зэрыщы-
мытым и зы щапхъэу, ар зы 
пшыхь кIи тIукIи къызэщIэ-
къуа хъунукъым, абы ира-
щIэкIынущ зэIущIэ зыб-

жанэ. Псалъэм и хьэтыркIэ, 
Миланэ иригъэкIуэкIащ «Ин-
теграция 1» зыфIища зэIу-
щIэ-перформанс. Мэ лыжьы-
хьым и 14-м ДизайнымкIэ 
колледжым и студентхэр 
 кърагъэблэгъэнурэ (куратор-
хэр Мэзло Русланрэ КIэрэф 
Альбинэрэщ), лэжьыгъэхэм 
я щIыкIэмрэ я плъыфэмрэ 
зэ рызэ щIэ жьыуэм я гугъу 
хуа щIынущ, музейм и щыIэ-
кIэм хагъэ гъуэзэнущ. XIX лIэ-
щIыгъуэм щыIа адыгэ уэ рэ-
дыжьхэм ху хэхауэ щытынущ 
мэлы жьы хьым и 16-м, сы хьэт 
15-м щIидзэу, щыIэну зэIу-
щIэр, уэрэдгъэIур Хьэ цIыкIу 
Баширщ. КъыкIэлъыкIуэ 
 махуэм музейм и пэшым 
 зып лъыхьакIуэ къэкIуэнущ 
 Ем къуж Иннэ зи пашэ сабий 
гуп, плъыфэм, щIыкIэм, 
гъуаз джэм теухуа зэп сэ лъэ-
ныгъэ къызэрагъэпэщынуи я 
мурадщ. ХьэцIыкIу Миланэрэ 
Хъэлил Миланэрэ зэгъусэу 
арт-объект щащIыну пер-
формансым кърагъэблагъэ 
ар зыфIэгъэщIэгъуэнхэр (мэ-
лыжьыхьым и 17-м, сы хьэт 
15-м). СурэтыщIым цIыху хэр 
къыхуреджэ я гукъэкIхэр, 
 мурадхэр, хъуэпсапIэхэр  зы 
лэжьыгъэм «хаухуэнэну». 
Дэт хэнэми къыздихь хъунущ 
и гупсысэр зыхилъагъуэ 
хьэп шыпыр. Гъэ лъэгъуэ ны-
гъэр зэхуащIы жынущ Ми-
ланэ иригъэкIуэкI экскурси-
екIэ. 

ИСТЭПАН Залинэ. 
Сурэтхэр КЪАРЕЙ Элинэ 

трихащ. 

къэзылъхуа и анэм… Аслъэнбэч теты-
гъуэр зыIэщIэлъхэм епсэлъа нэужь, 
адыгэр зыгъэунэхъуа Урыс-Кавказ за-
уэри, Урысеймрэ Япониемрэ я зэхуаку 
къыдэхъуа зауэзэрылIри, дуней псор 
зэщIэзыгъэзджызджа революцитIри 
къэхъуркъым. Ар щыгъэтауэ, дуней-
псо зауитIри, граждан зауэри къызыте-
хъеикIа щхьэусыгъуэхэр дунейм ще-
кIуэкIыркъым, Аляскэ щIыгури Уры-
сейм къыхуонэж…

«Ныбжьрей зэпыщIэныгъэхэр» фIэ-
щыгъэр зиIэ романым къыхуэдгъэ зэ-
жынщи, мыбы къэгупсысауэ е фан-
тастикэ жыпхъэм иту къыщыкIуэр ма-
щIэ дыдэщ. ИпэжыпIэкIэ, я цIэ къри-
Iуэу романым лIыхъужь хуищIхэр и 
унагъуэм иса нэхъыжьыфIхэрщ, ахэ-
ращ тхылъыр фэеплъ зыхуищIри. 
ЩIыкIэ ямылей гуэр тхыгъэр зи Iэда-
къэщIэкIым къигупсысыркъым блэ-
кIам ухишэн щхьэкIэ. ИгъащIэми ди 
тхыдэр лъэпкъым IуэрыIуэтэжущ къы-
зэрырихьэкIар, зым къыжьэдэкIыр 
адрейм жьэдыхьэу, адэжьхэм я деж 
къыщежьэрэ щIэблэм деж екIуэкIы-
жу. Мыбдежи къэхъур аращ. Псалъэм 
хэту Хьэмзэт-дадэ къуэрылъху- 
пхъурылъхухэр гъэсэпэтхыдэкIэ егъэ-
Iущ, тхыдэжьхэмкIэ еущий… Уеблэмэ, 
фантастикэу къыпщыхъу хъунущ 
нобэкIэ тIэщIэужьыха, зыдэдмылъа-
гъуж щэнхабзэ дахэр – нэхъыжьхэм я 
псалъэмакъхэр, хьэщIэщ уэршэрхэр. 

Адыгэ унагъуэжьым илъа хабзэр, гу-
лъытэр, гууз-лыузым и инагъыр нобэ 
хъыбару щIэтIуэтэжыфым и зы 
щхьэусыгъуэщ гъащIэм къыщыхъу гу-
имыхуж телъыджэ куэдыр. Абыхэм 
язы хэзкIэ романыр кърегъажьэри, 
адэкIэ псалъэм псалъэу къигъэщIым 
малъхъэдису зыкъызэпащIэ. А те-
плъэгъуэр кIэщIу: Гъэмахуэ жэщ 
гуэрым Хьэмзэт-дадэ и унэм зыгуэр 
къытоуIэ. Бжэр Iуихмэ, Дзэ Плъыжьым 
щыщ зауэлIитI щытщ. Зауэр и гуащIэ-
гъуэу екIуэкIырт, Къармэхьэблэ жы-
лэжьми нэмыцэхэмрэ румынхэмрэ дэ-
зу дэсти, укъаубыдмэ, асыхьэтым кIэ 
къыпхуагъэкIуэнут. ЩIалитIыр дзэм 
къыкIэрыхуати, ялъэщIыхьэжын па-
пщIэ, гъуэгу лейрэ хадапхэ защIэкIэ 
здыкIуэцIрыкIым, Хьэмзэт-дадэ и жыг 
хадэм къихьащ. Абдеж ахэр нэмыцэ 
патрулым иубыдащ. Къэхъур къыщы-
гурыIуэм, дадэ и шыпхъу ФатIимэт 
унэм къыщIэжри, щIалитIым я гупэ 
 къиувэщ, и бгъафэр зэгуихри ину 
 кIиящ: «Фэстынукъым, мыхэр си 
кIэтIий кIапэщ, Iэпэ тывэзгъэлъхьэну-
къым», – жи Iэурэ. Бгъащхъуэ кIийуэ 
къапэува бзылъ хугъэм зэпигъэувэ 
адыгэб зэ къо мыр патрулым зэ-
хищIыкIакъым, ауэ я фIэщ хъуащ щIа-
литIыр унагъуэм зэ ра быныр, я хадэ иту 
я Iуэху Iыхьэ зэращIэр. Анэм фIэкIа 
хэти гуIэнт ап хуэ дэу…

Мис абдеж къыщожьэри, нэхъ куууэ 

ды хишэурэ романыр Редадэ дежи, 
Уэсмэн пащтыхьыгъуэми, Тудэрейми, 
бе гъымбархэми ялъоIэс…

Тхылъ тедзапIэм и унафэщI Котля-
ров Виктор зэрыжиIэмкIэ, тхыгъэш-
хуэм купщIэ хуэхъуа къэхъукъащIэхэр 
узыIэпызышэ бзэкIэ тха, узытезымы-
гъэплъэкъукI Iуэхугъуэхэм ятещIыхьа 
тхыдэ романщ. Унагъуэ хъыбархэм 
дыкъыхишурэ тхакIуэ ныбжьыщIэм 
дызытришэ тхыдэм лъагъуэм зре-
гъэубгъу, дэри гъусэ дыздищIурэ блэ-
кIам дыхрегъэлъасэ…

«Ныбжьрей зэпыщIэныгъэхэр» ро-
маныр зи Iэдакъэ къыщIэкIа Щоджэн 
Аксанэ Дзэлыкъуэ щIыналъэм хыхьэ 
Къармэхьэблэ 1977 гъэм къыщалъ-
хуащ. Курыт еджапIэр 1994 гъэм 
дыжьын медалкIэ къиу ха нэужь, 
Къэбэрдей-Балъкъэр къэ рал мэкъу-
мэш академием щIэ тIыс хьащ. Ди-
плом плъыжьыр къы зэрыIэ щIалъ-
хьэжу, Щоджэным и щIэ ныгъэм хи-
гъэхъуэну аспирантурэм щIэ тIысхьащ, 
Санкт-Петербург дэт, экономикэмрэ 
финанс хуэIухуэщIэхэмкIэ къэрал уни-
верситетым и кандидат лэжьыгъэр 
щыпхигъэкIащ 2005 гъэм.

Иужьрей илъэсхэм Аксанэ тхэным 
ди хьэх хъуащ. Абы и къалэмыпэм 
къы щIэкIащ: «ФIы щIэныр зищIысыр» 
Iуэтэжыр, «Къапхъэнхэмрэ пащтыхьы-
гъуэхэмрэ» тхыгъэр, нобэ тхы лъеджэм 
зэрадэгуашэ романыр. Щоджэныр 
урыс пащтыхь Иван ЕплIанэм теухуа 
романыщIэм йолэжь. ТхакIуэм къа-
лэнышхуэ зыхуигъэувыжащ - адыгэпщ 
Идар Темрыкъуэ ипхъу Гуащэней, 
тхыдэм Марие цIэмкIэ къыхэна адыгэ 
жангуащэм, кIэрылъ пцIы къомыр 
техыжыныр, гугъуу къихьа и гъащIэ 
мащIэм и пэжыр сэтей къэщIыжыныр.

Щоджэн Аксанэ тхыдэ зэхэщIыкI 
зыбгъэдэлъ, къызыхэкIа лъэпкъымрэ 
абы и тхыдэмрэ гууз-лыуз яхузиIэ тха-
кIуэ ныбжьыщIэщ. Гупсысэ зэгъэзахуэ 
зиIэ бзылъхугъэ тхакIуэр лъэпкъ лите-
ратурэм и уафэгум вагъуэ цIыкIуу 
къызэритIысхьэнум пцIы хэлъкъым. 
Ар хущIокъу адыгэм и цIэр лъагэу 
иIэтыну. А зы щхьэусыгъуэ закъуэм 
фIэкIа хэмылъами, абы и цIэр лъэп-
къым и тхыдэм къыхэнэнущ.

УкъызыхэкIа лъэпкъым ухуэлэжьэ-
ныр щIыхь зыпылъ Iуэхугъуэщ. Сыт 
хуэдэ бгъэдыхьэкIэкIэ абы и тхыдэм 
убгъэдэмыхьэми, пцIы хыумылъ-
хьэныр, ар нэгъуэщIхэм фIыуэ егъэ-
лъагъуныр, пщIэ хуащIыну къыхуеджэ-
ныр нэхъыщхьэхэм ящыщщ. Рома-
ныщIэм ди тхыдэр дунейпсо гупкIэм 
итым хуэдэу дигъэлъагъуфащи, Що-
джэным фIыщIэ хуэфащэщ. Аксанэ и 
IэдакъэщIэкIхэми щIэупщIэ ягъуэты-
ну, нэхъри ефIэкIуэну ди гуапэщ.

ШУРДЫМ Динэ.

Жьыщхьэ  махуэ

IэщIагъэм  къыхуигъэщIа
къыхыхьэхэр зэдгъэ щIэ-
ныр, зэпыу имыIэу ди 
 щIэ ныгъэм хэдгъэхъуэныр 
ди IэщIагъэм къытхуигъэув 
 къалэн нэ хъыщ хьэхэм 
ящыщщ», - жеIэ Хьэты-
хъум. Абы и лъэ ныкъуэкIи 
езэшыркъым ар: Iэзагъэм 
щыхагъахъуэ курсхэм ма-
кIуэ, ди республикэм и мы-
закъуэу, къэралым и щIыпIэ 
куэдым  ще кIуэкI медицинэ 
конгрес схэм, симпозиум-
хэм, кон ференцхэм, семи-
нархэм хэтщ икIи и Iуэху 
еплъы кIэхэр абыхэм утыку 
къыщрехьэ. Хьэтыхъур пе-
диатр къудейкъым, атIэ 
икIи неанатологщ, УЗИ Iэ-
мэп сымэм ирилажьэ до-
хутырщ.  Шэч зыхэмы лъы-
жырщи, а бзылъ хугъэр дэт-
хэнэ унэ тIыныгъэми фIыуэ 

хэзы щIыкI лэжьакIуэщ.
Сабий куэдым сэбэп яхуэхъуащ Хьэты-

хъур, узыр ящхьэщихрэ гуфIэгъуэрэ дэрэ-
жэгъуэкIэ яхуэупсэжу. Ар зэIэза цIыкIухэм 
ямыщIэжми, я адэ-анэхэм ящыгъупща-
къым икIи а дохутырым хуэгъэзауэ абыхэм 
я фIыщIэ, щытхъу псалъэ куэд зэхыбох.

Псэ къабзэ, гу зэIуха зиIэ бзылъхугъэм и 
пщIэр зыхэт гупми щылъагэщ, и зэфIэкIыр 
къа лъытэу, лэжьыгъэ и пIалъэкIэ къечэн-
джэщу апхуэдэщ.

«Сыт дохутырым и дежкIэ тыгъэ нэхъ 
лъапIэр? Си дежкIэ ар узыр зыщхьэщысха 
сабийм и нэгум ислъагъуэ гуфIэрщ. Си 
фIыгъэкIэ зи щIэблэм гукъыдэж иIэу зы-
лъа гъужа адэ-анэхэм я нэхэм щIэслъагъуэ 
гуа пагъэрщ. ЦIыкIухэм я узыншагъэр хъу-
мэным, егъэфIэкIуэжыным, зэтегъэувэ жы-
ным, апхуэдэ щIыкIэкIи абыхэм я гъащIэм 
къыпыщэным нэхъ IуэхуфI щыIэу къэ-
слъытэркъым», - жеIэ Хьэтыхъу Мадинэ.

УЛЬБАШЕВЭ Маржан.

КъызэгъэпэщакIуэхэм къызэралъы тэм-
кIэ, Iуэхур хуэгъэпсащ балигъ мыхъуахэр 
хьэл-щэн мыхъумыщIэхэм, фадэхэкIхэмрэ 
тутын ефэным, наркотикхэкIхэмрэ акъылыр 
зыгъэутхъуэ веществохэмрэ защыдзе-
иным, узыншэу псэуным хуэущииным. 
Класс нэхъыжьхэм щеджэхэм нэхъ зэпкъ-
рыхауэ епсэлъылIащ абы теухуауэ. ПДН-м 
и инспектор Къашыргъэ Еленэ школакIуэ-
хэр щыгъуазэ ищIащ наркотикхэкIхэмрэ 
акъылыр зыгъэутхъуэ пкъыгъуэхэмрэ 
зэхьэлIэным зэраныгъэу пылъым. 

Зэпеуэм и кIэухыу хабзэхъумэхэм ныб жьы-
щIэхэр къыхураджащ спорт секцэхэмрэ 
творческэ гупжьейхэмрэ кIуэну, фIыуэ еджэ-
ну, школми унэми жыIэдаIуэу щыщы тыну. 

БАХЪСЭН Азэмэт.

дэзыIыгъа спортсмен цIэрыIуэхэмрэ 
«Пять колец» спортымкIэ академием 
и къызэгъэпэщакIуэ Ахъмэт Амиррэ 
зэхыхьэ купщIафIэ къызэрызэрагъэ-
пэщам къыхэкIыу.  

 «Урысей Федерацэр ирогушхуэ ду-
нейпсо зэфIэкI лъагэхэр къэзыгъэ-
лъагъуэ тренер щэджащэхэмрэ абы-
хэм я гъэсэнхэмкIэ», - къыхигъэщащ 
депутатым. Родинэ Викторие къызэ-
хуэ сахэм ягу къигъэкIыжащ Урысейм 
щекIуэкIын хуея дунейпсо зэхьэзэхуэ-

хэр зэры щымыIэнум къыхэкIыу хуит 
къэхъуа мылъкур цIыхухэм япэ-
гъунэгъуу щытыну спорт ухуэны-
гъэхэр зэфIэгъэувэным хуэутIып-
щыным теухуауэ Урысей Федерацэм 
СпортымкIэ и министерствэм къы-
зэрыхилъхьар икIи физическэ щэн-
хабзэмрэ спортымрэ ехьэлIа унафэм 
«тренер» псалъэм къыдэкIуэу 
«цIыхубэм ядэ лэжьэнымкIэ инструк-
тор» псалъэр хагъэхьэну». 

КЪЭХЪУН Бэч. 

Котляровхэ Викторрэ Мариерэ я тхылъ тедзапIэм иджыблагъэ къы-
щыдэкIащ ди хэкуэгъу бзылъхугъэ, Санкт-Петербург щыпсэу Щоджэн Ак-
санэ и тхы лъыщIэ. «Вечные узы» («Ныбжьрей зэпыщIэныгъэхэр») – аращ 
зэ реджэр и ухуэкIэкIи, зытеухуакIи, къиIэт IуэхугъуэхэмкIи зыми емыщхь, 
хьэлэмэтыщэу зэхэт тхылъ гъэщIэгъуэным. «Дуней гупкIэм имыс лъэпкъ 
щы Iэкъым, зыри къылъэмыIэсу бгы жьанэм ису зыкъыщыхъужми», – жи-
Iэгъащ пасэрей гупсысакIуэ гуэрым. Щоджэн Аксанэ и Iэдакъэ къыщIэкIа 
тхылъыщIэм шэч къытрыуигъэхьэжыркъым ар зэрыпэжым. ГъадэщIыдэм 
хэкIуэдэжауэ къыпщыхъу тхыдэ къэхъукъащIэ куэдым романым и лIы-             
хъу жь хэр нэрымылъагъу къуэпскIэ ирепх, абыхэмрэ, нэгъуэщIу жыпIэмэ, 
адыгэм къыхэкIамрэ лъэпкъ щIэжымрэ зэкIэришхэу.

Ди республикэм и 
жылагъуэхэм ТекIуэ-
ныгъэм и махуэм зы-
хуагъэхьэзыр.

ЗАУЭМ хэкIуэдахэм я 
фэеплъхэр хъумэным 
теухуауэ 2019 гъэм къы-
щыщIэдзауэ 2024 гъэм 
нэсыху ящIэну яубзы-
хуам хиубыдэу зыхуей 
хуагъэзэнухэм хабжащ 
Къулъкъужын Ищхъэ рэ, 
Бахъсэнёнкэ, Псыхъу-
рей, Ислъэмей, Жан-
хъуэте къуэ, Зеи къуэ 
къуажэ хэм дэт фэеплъ-
хэр.

Абыхэм я Iэгъуэбла-
гъэхэм удз ежьужь-          
хэр щы пагъэщхъ, жыгы-
щIэхэр, удз гъэгъахэр 
щыхасэ, сэху зэтып-
хъэхэм тракIэ, гъущI 
къэухьхэмкIэ къащIыхь. 
Нэгъабэ зыхуей хуагъэ-
защ Къулъкъужын Ип-
щэмрэ ХьэтIохъущы-
къуейрэ дэт фэеплъхэр. 
Накъыгъэм и 9-р къэ-
сыху мыпхуэдэ лэжьы-
гъэхэр щызэфIагъэкIы-
нущ республикэм и къа-
лэ, щIыналъэ псоми.

ШЭРЭДЖ Дисэ. 

Я нэIэ тетщ 
фэеплъхэм

Паралимпийцхэм я мастер-класс


